
Ein cynllun busnes

Mae ein cynllun busnes 2025/26 yn nodi’r prif weithgareddau y byddwn yn eu cyflawni rhwng mis Ebrill 2025 a mis Mawrth 
2026, sydd wedi cael eu datblygu a’u cytuno gyda Llywodraeth Cymru. Rydym hefyd yn gweithio mewn partneriaeth agos 
ag awdurdodau lleol, y pedwar Cyd-bwyllgor Corfforedig, Network Rail, Seilwaith Amey Cymru a rhanddeiliaid eraill.

Dylid darllen y cynllun hwn ochr yn ochr â’n Strategaeth Gorfforaethol, 2021-26, sy’n nodi manylion ein fframwaith cynllunio 
busnes, ein blaenoriaethau a sut byddwn yn gweithio tuag at wireddu ein gweledigaeth. Wrth gyflawni ein cynllun busnes, 
mae ein blaenoriaethau wedi’u gosod yng nghyd-destun Llwybr Newydd: Strategaeth Drafnidiaeth Cymru 2021.

.

https://trc.cymru/sites/default/files/2022-12/CYM_Final-Corporate-Strategy.pdf
https://www.llyw.cymru/llwybr-newydd-strategaeth-drafnidiaeth-cymru-2021

Blaenoriaethau yn 2025/26

Pedair prif flaenoriaeth Llywodraeth Cymru
Ym mis Medi 2024, nododd Llywodraeth Cymru bedair blaenoriaeth 
allweddol:

•	 Cysylltu cymunedau – trawsnewid ein rheilffyrdd a darparu 
rhwydwaith bysiau gwell; trwsio ein ffyrdd a grymuso cymunedau lleol 
i wneud dewisiadau ar 20mya

•	 ‘Iechyd da’ – Cymru Iachach – lleihau amseroedd aros y GIG, 
gan gynnwys ar gyfer iechyd meddwl; gwella mynediad at ofal 
cymdeithasol a gwasanaethau ar gyfer iechyd menywod

•	 Swyddi gwyrdd a thwf – creu swyddi gwyrdd sy’n mynd i’r afael â’r 
argyfwng hinsawdd ac adfer natur, wrth sicrhau bod teuluoedd yn well 
eu byd; cyflymu penderfyniadau cynllunio i dyfu economi Cymru

•	 Cyfleoedd i bob teulu – codi safonau mewn ysgolion a cholegau a 
darparu mwy o gartrefi rhent cymdeithasol, gan sicrhau bod pob teulu 
yn cael cyfle i lwyddo

Rydym yn cydnabod y rôl hanfodol y byddwn yn ei chwarae wrth 
gyflawni’r blaenoriaethau hyn. Gall rhwydwaith trafnidiaeth o ansawdd 
uchel ddarparu mynediad at opsiynau teithio sy’n gallu galluogi ffyrdd 
iachach ac egnïol o fyw, mynediad at swyddi ac addysg, a gwella llesiant. 
Rydym hefyd yn cydnabod y cyfle i addasu ein gwasanaethau i fynd i’r 
afael â gofynion gwahanol mewn gwahanol ranbarthau. 

Deddf Llesiant Cenedlaethau’r Dyfodol (Cymru) 2015
Fel corff a enwir yn Neddf Llesiant Cenedlaethau’r Dyfodol (Cymru) 2015, 
rydym yn gweithio i gyfrannu at lwyddiant y saith nod llesiant yn y Ddeddf. 
Rydym ni wedi ystyried a dogfennu sut mae pob un o’r gweithgareddau yn 
ein cynllun busnes yn cyfrannu at hyn ac rydym ni wedi ymrwymo i sicrhau 
bod ein gwaith o fudd i bobl Cymru, heddiw ac yn y dyfodol. Mae’r Ddeddf 
hefyd yn ei gwneud yn ofynnol i ni weithredu’r pum ffordd allweddol o 
weithio wrth wneud penderfyniadau, sef: 

•	 Hirdymor: Byddwn yn cydbwyso anghenion tymor byr â nodau 
hirdymor i wneud penderfyniadau cynaliadwy

•	 Integreiddio: Byddwn yn cysoni ein cynlluniau â sefydliadau eraill i greu 
llwyddiant ar y cyd ledled Cymru

•	 Cyfranogi: Byddwn yn cynnwys ein cymunedau yn ein penderfyniadau 
i sicrhau bod eu lleisiau’n cael eu clywed

•	 Cydweithio: Byddwn yn cydweithio â’n partneriaid i fynd i’r afael â 
heriau cyffredin a rhannu arbenigedd

•	 Atal: Byddwn yn dod o hyd i achosion sylfaenol problemau er mwyn 
lleihau’r effeithiau yn y dyfodol

https://www.llyw.cymru/ryn-ni-wedi-gwrando-ryn-ni-wedi-dysgu-ac-ryn-nin-mynd-i-gyflawni-y-prif-weinidog-yn-cyhoeddi-blaenoriaethau-llywodraeth-cymru
https://www.llyw.cymru/ryn-ni-wedi-gwrando-ryn-ni-wedi-dysgu-ac-ryn-nin-mynd-i-gyflawni-y-prif-weinidog-yn-cyhoeddi-blaenoriaethau-llywodraeth-cymru
https://www.llyw.cymru/deddf-llesiant-cenedlaethaur-dyfodol-cymru-2015-yr-hanfodion-html

Rhwydwaith T
Er mwyn cyflawni ein gweledigaeth, ein cenhadaeth a’n pwrpas, rydym yn 
lansio rhaglen Rhwydwaith T i gefnogi ein timau a’n partneriaid i:

•	 Gweithio’n rhanbarthol ac yn genedlaethol i greu rhwydwaith teithio 
integredig yng Nghymru a’r Gororau

•	 Datblygu’r dechnoleg i alluogi cynllunio teithiau a phrynu tocynnau di-
dor 

•	 Adeiladu’r drefn lywodraethu fewnol a’n ffyrdd o weithio 

•	 Cyflawni newid diwylliant mewnol i gyflawni ein cenhadaeth o un 
rhwydwaith, un amserlen, un tocyn, un tîm

•	 Datblygu brand sy’n canolbwyntio ar y cwsmer ac sy’n gyfystyr â 
theithio cynaliadwy integredig yng Nghymru

Mae’r cynllun busnes hwn yn nodi sut byddwn yn gosod y sylfeini i 
gyflawni Rhwydwaith T. Rydym ni’n darparu gwasanaethau ac yn gweithio 
ar brosiectau a fydd yn trawsnewid teithio yng Nghymru er budd y 
cymunedau rydym ni’n eu gwasanaethu. Dyma sut byddwn ni’n cyflawni 
hyn:



7

Profiadau cwsmeriaid
Bydd datblygu’r dechnoleg sydd ei hangen arnom i alluogi Rhwydwaith 
T yn arwain at well profiad i gwsmeriaid. Mae hwn yn allweddol o ran 
meithrin ymddiriedaeth a gwella boddhad cwsmeriaid. Yma, mae gwella 
ein cynnig digidol i gwsmeriaid yn flaenoriaeth. 

Byddwn yn parhau i weithio i ddarparu datrysiad digidol teithio aml-
ddull integredig ar gyfer cynllunio teithiau, prynu tocynnau a chyrchu 
gwybodaeth am wasanaethau. Gan gysylltu â’n cenhadaeth o ‘un 
rhwydwaith, un amserlen, un tocyn, un tîm’ rydym ni’n gweithio tuag at ‘un 
ap, un wefan ac un cyfrif’ ar gyfer ein gwasanaethau digidol. Bydd hyn yn 
helpu i chwalu’r rhwystrau sy’n atal pobl rhag defnyddio gwahanol ddulliau 
teithio a’u gwneud yn fwy hygyrch. Eleni, rydym ni’n canolbwyntio ar 
gyflwyno’r gwaith o gynllunio teithiau aml-ddull. Yn y dyfodol, byddwn yn 
ceisio lansio datrysiadau talu a phrynu tocynnau mwy integredig a rhagor 
o fentrau personoli a chymhelliant. Bydd y gwasanaethau hyn yn gwbl 
ddwyieithog, gan ein gosod ar wahân i ddewisiadau eraill y sector preifat. 

Mae gennym strategaeth Gwasanaethau Digidol a TG 3 blynedd sydd 
wedi’i chymeradwyo ac sy’n sail i gyflawni Rhwydwaith T a gwaith 
trawsnewid profiad cwsmeriaid arall. Rydym ni’n canolbwyntio ar gadw ein 
gwasanaethau digidol yn saff, yn ddiogel ac yn raddadwy er mwyn sicrhau 
bod ein technoleg yn addas i’r diben ar gyfer ein huchelgeisiau teithio aml-
ddull. 

Er bod y ffocws hwn ar welliant digidol, byddwn bob amser yn sicrhau 
bod nodweddion trafnidiaeth cynhwysol a hygyrch yn rhan allweddol o’n 
cynnig, yn ogystal â sicrhau bod ein holl wasanaethau’n hygyrch. Byddwn 

yn parhau i ddarparu gwybodaeth a chymorth i’r rheini nad oes ganddynt 
fynediad at ddyfais ddigidol neu sy’n llai hyderus yn eu defnyddio. 

Ar ben hynny, rydym wedi darparu’r rhwydwaith talu wrth fynd cyntaf y tu 
allan i Lundain a de-ddwyrain Lloegr. Mae hyn yn cynnwys 95 o orsafoedd 
yn ne-ddwyrain Cymru. Mae hyn yn gwneud y broses o brynu tocynnau 
trên yn symlach, yn haws ac yn well o ran gwerth am arian i’n cwsmeriaid 
drwy gyflwyno strwythurau prisiau rhatach sy’n seiliedig ar bellter a 
chapiau prisiau dyddiol ac wythnosol. Yn amodol ar achos busnes, rydym 
yn bwriadu gwneud yr un peth ar draws Rhwydwaith TrC, gan ddechrau â 
Gogledd Cymru. 

Mae cynnig gwasanaeth dibynadwy yn allweddol i brofiad cwsmeriaid. 
Yn dilyn newidiadau sylweddol i amserlenni trenau yn 2024, rydym ni’n 
canolbwyntio ar sicrhau bod yr amserlen yn gweithio’n effeithiol. Byddwn 
yn cynllunio ein hadnoddau gweithredol i sicrhau ein bod yn darparu 
gwasanaeth llawn ac yn gweithio gyda chydweithwyr criwiau trenau 
i sicrhau bod y rhain yn rhedeg yn unol â’r amserlen. Rydym hefyd yn 
gweithio’n rhagweithiol i gynnal a chadw ein trenau er mwyn cynyddu 
argaeledd a dibynadwyedd ein fflyd. Pan fydd pethau’n mynd o chwith, 
byddwn yn gweithio’n agos gyda Network Rail a’n Rheolwr Seilwaith i 
adfer gwasanaethau cyn gynted â phosibl. Rydym hefyd yn mynd ati’n 
rhagweithiol gyda’r partneriaid hyn, gan gynllunio i reoli tarfiadau yn well.

https://trc.cymru/ffyrdd-o-deithio/rheilffordd/mathau-o-docynnau/talu-wrth-fynd
https://trc.cymru/statws-gwasanaeth/amserlenni

Datgarboneiddio
Rydym ni wedi ymrwymo i chwarae ein rhan i ddatgarboneiddio’r 
rhwydwaith trafnidiaeth yng Nghymru. Rydym ni’n parhau i fuddsoddi 
£800 miliwn mewn trenau newydd, a fydd yn golygu bod 95% o deithiau 
trên ar ein rhwydwaith ar drenau sy’n newydd i Gymru. Bydd hyn yn helpu 
i gynyddu nifer y bobl sy’n teithio ar rwydwaith trafnidiaeth cynaliadwy 
mwy integredig a bydd yn helpu i leihau allyriadau carbon o gerbydau 
preifat yng Nghymru. 

Bydd y trenau newydd hyn yn gwella hygyrchedd a phrofiad ein 
cwsmeriaid ac yn galluogi gwelliannau i amserlenni. O haf 2025 ymlaen, 
bydd ein holl drenau Dosbarth 756 newydd ar waith rhwng Caerdydd a 
Threherbert, Aberdâr a Merthyr Tudful. Bydd ein trenau tram Dosbarth 
398 newydd yn dechrau cael eu cyflwyno i’r llwybr hwn yn nes ymlaen 
eleni, gyda’r fflyd Dosbarth 756 yn symud i reilffordd Rhymni. Byddwn 
hefyd yn cyflwyno ein fflyd Dosbarth 197e newydd i Reilffordd y Cambrian 
yn 2026.

Byddwn yn dechrau ar ail gam y gwaith o osod pwyntiau gwefru cerbydau 
trydan mewn rhai gorsafoedd rheilffordd ar ein rhwydwaith. Er mwyn 
galluogi pobl i gerdded, olwyno a beicio i safle bws, gorsaf reilffordd neu 
gyfnewidfa drafnidiaeth lleol lle bo hynny’n bosibl, byddwn yn gweithio 
gydag awdurdodau lleol i ddatblygu seilwaith effeithiol sy’n groesawgar ac 
yn hygyrch ac sy’n cyfrannu at y Rhwydwaith T integredig.

Ar gyfer ein bysiau, rydym ni wedi bod yn cyflwyno cerbydau gwyrddach 
i’n llwybrau TrawsCymru. Bydd y gwaith hwn yn parhau yn ystod y 
flwyddyn wrth i ni fuddsoddi mewn bysiau gyda safonau gwell, gan 
gynhyrchu llai o allyriadau. Fel rhan o’r gwaith ehangach ar fasnachfreinio 
bysiau, rydym ni hefyd yn cynllunio strategaethau depo a fflyd bysiau i 
ddatgarboneiddio trafnidiaeth gyhoeddus ymhellach yng Nghymru yn y 
dyfodol. Ynghyd â cherbydau Injan Tanio Mewnol (ICE) gwyrddach, rydym 
ni’n bwriadu defnyddio bysiau trydan hefyd, gyda chynigion ar gyfer 
cyflwyno bysiau trydan ar wasanaethau T2 a T3 yng ngogledd Cymru. 
Byddwn hefyd yn ystyried datrysiadau arloesol fel trosi injans cerbydau hŷn 
er mwyn defnyddio ffynonellau gwyrddach, ac edrych ar botensial mathau 
eraill o bŵer, fel celloedd tanwydd hydrogen.

Teithio cynhwysol
Rydym ni eisiau sicrhau bod pawb yn cael mynediad cyfartal at deithio 
cynhwysol, gan ganiatáu iddyn nhw ddefnyddio ein gwasanaethau a 
theimlo’n ddiogel a bod croeso iddyn nhw pan fyddan nhw’n gwneud 
hynny. Yn unol â Llwybr Newydd: Strategaeth Drafnidiaeth Cymru 2021, 
byddwn yn ceisio mabwysiadu arferion gorau, defnyddio egwyddorion 
dylunio cynhwysol, a darparu hyfforddiant i weithio tuag at gyflawni 
ein cyfrifoldebau cyfreithiol a rheoleiddiol. Bydd hyn yn sicrhau bod ein 
rhwydwaith teithio, ein gwasanaethau a’n gwybodaeth yn hygyrch i 
gymaint o bobl ag sy’n bosibl. 

Hygyrchedd yw un o’n prif ofynion craidd wrth ddatblygu a gweithredu 
prosiectau ar gyfer seilwaith newydd neu well, gweithrediadau trafnidiaeth 
neu brofiad cwsmeriaid. Rydym yn ymgysylltu â’n Panel Hygyrchedd a 
Chynhwysiant i helpu i gyflawni hyn. Eleni, byddwn yn parhau i ymgysylltu 
â grwpiau defnyddwyr i ddeall ymhellach y rhwystrau y mae pobl yn 
eu hwynebu wrth ddefnyddio ein rhwydwaith, gyda chymorth cynllun 
gweithredu i fynd i’r afael â nhw. Byddwn hefyd yn parhau i ddarparu 
datrysiadau i helpu, fel parhau i osod palmentydd cyffyrddadwy yn ein 
gorsafoedd, a’r fflyd 756 sy’n weddill, sydd â mynedfeydd gwastad fel mater 
o drefn.

Fel sefydliad, rydym ni wedi cyhoeddi ein Cynllun Cydraddoldeb Strategol 
ar gyfer 2024-28 yn ddiweddar. Mae’r cynllun yn atgyfnerthu ein 
hymrwymiad i fod yn sefydliad lle mae ein holl gydweithwyr yn teimlo 
eu bod yn cael eu gwerthfawrogi, eu parchu a’u grymuso i gyfrannu 

i’w llawn botensial. Rydym ni eisiau i’n sefydliad fod yn gynrychioladol o’r 
cymunedau rydym ni’n eu gwasanaethu, ac rydym ni wedi ymrwymo i 
nodi a lleihau’r rhwystrau i gyflawni hynny. 

Mae gan bob un ohonom ran i’w chwarae i helpu i wneud Cymru yn lle 
mae pawb yn teimlo’n ddiogel ac yn cael eu gwerthfawrogi. Byddwn yn 
cynnal proses recriwtio gadarn ar gyfer y rheini sydd â diddordeb mewn 
bod yn aelod o’n panel gwrth-hiliaeth, a fydd yn ein helpu i gyflawni ein 
cynllun gweithredu gwrth-hiliaeth a chefnogi nod Llywodraeth Cymru i 
fod yn genedl wrth-hiliol erbyn 2030. 

Byddwn hefyd yn ymgysylltu’n rhagweithiol â chymunedau ac ysgolion 
lleol i roi’r wybodaeth ddiweddaraf iddynt am y datblygiadau cyffrous ym 
maes trafnidiaeth gyhoeddus, datgarboneiddio a sut mae cymryd rhan. 
Rydym yn gobeithio y bydd ein hymdrechion yn ysbrydoli cenhedlaeth 
nesaf ein tîm, yn ogystal ag annog mwy o bobl i ddewis dulliau teithio 
cynaliadwy. Byddwn yn parhau i hyrwyddo’r Gymraeg a’i diwylliant yn y 
sefydliad a gyda’n cwsmeriaid yn ein gorsafoedd a’n cyfnewidfeydd, yn 
ddigidol ac ar ein gwasanaethau.

https://trc.cymru/amdanom-ni/tryloywder/cyhoeddiadau/cynllun-cydraddoldeb-strategol?_gl=1*1g7pyr3*_gcl_aw*R0NMLjE3Mzg1ODMzODAuQ2p3S0NBaUE3NEc5QmhBRUVpd0E4a05mcFI3RTg0b2c1LUJ1QTdSa2VnNWZ1UXdFYThQWDN1bUR2ZjEyWklJV3ZEWkJJLThZN1lqS2pob0NBUUVRQXZEX0J3RQ..*_ga*MTQyOTkxMTgzNS4xNzM4NTgzMzgw*_ga_E6B8G8EZ88*MTc0MjIyNjAxNS42LjEuMTc0MjIyNzM2OC41OS4wLjA.
https://trc.cymru/amdanom-ni/tryloywder/cyhoeddiadau/cynllun-gwrth-hiliaeth?_gl=1*1gr5vv9*_gcl_aw*R0NMLjE3Mzg1ODMzODAuQ2p3S0NBaUE3NEc5QmhBRUVpd0E4a05mcFI3RTg0b2c1LUJ1QTdSa2VnNWZ1UXdFYThQWDN1bUR2ZjEyWklJV3ZEWkJJLThZN1lqS2pob0NBUUVRQXZEX0J3RQ..*_ga*MTQyOTkxMTgzNS4xNzM4NTgzMzgw*_ga_E6B8G8EZ88*MTc0MjIyNjAxNS42LjEuMTc0MjIyNzQ2MC42MC4wLjA.
https://trc.cymru/amdanom-ni/tryloywder/cyhoeddiadau/cynllun-gwrth-hiliaeth?_gl=1*1gr5vv9*_gcl_aw*R0NMLjE3Mzg1ODMzODAuQ2p3S0NBaUE3NEc5QmhBRUVpd0E4a05mcFI3RTg0b2c1LUJ1QTdSa2VnNWZ1UXdFYThQWDN1bUR2ZjEyWklJV3ZEWkJJLThZN1lqS2pob0NBUUVRQXZEX0J3RQ..*_ga*MTQyOTkxMTgzNS4xNzM4NTgzMzgw*_ga_E6B8G8EZ88*MTc0MjIyNjAxNS42LjEuMTc0MjIyNzQ2MC42MC4wLjA.

Marchnata, Gwerthu a Chyfathrebu
Byddwn yn cyflawni ein strategaeth farchnata ddiwygiedig sy’n 
canolbwyntio ar ddarparu ymgyrchoedd effeithiol gydag elw masnachol 
cryf. Bydd y rhain yn helpu i ddathlu’r buddsoddiad mewn gwasanaethau 
sydd bellach o fudd i bobl ledled Cymru a’r gororau. Byddwn yn defnyddio 
gwybodaeth, arloesedd ac arbenigedd i ymgysylltu’n effeithiol â 
chynulleidfaoedd ac yn annog pobl i ddefnyddio’r rhwydwaith gwell, sydd 
bellach yn ffurfio Rhwydwaith T. 

Bydd y strategaeth farchnata newydd a’r dull cynllunio ar gyfer cynyddu’r 
gyfran o’r farchnad yn cefnogi ein mentrau masnachol ac yn meithrin 
ein gallu yn y gofod marchnata digidol a pherfformiad. Bydd mwy o 
arbenigedd ac ystwythder yn y maes hwn yn ein galluogi i yrru gwerthiant 
yn fwy effeithlon gyda’r gallu i ymateb yn gyflym i gyfleoedd twf a gofynion 
masnachol ar draws y rhwydwaith. 

Ar wahân i werthu tocynnau i gwsmeriaid, rydym ni hefyd yn edrych ar ein 
gallu i ddatblygu ein gwasanaethau Rheoli Teithio a digideiddio ein cynnig i 
gynyddu cyfran y farchnad yn y gofod gwerthu busnes-i-fusnes. Rydym ni 
hefyd yn datblygu cynnig marchnad i ddarparu gwasanaethau proffesiynol 
i sefydliadau eraill. Mae gennym amrywiaeth eang o arbenigedd, ac rydym 
am fanteisio ar y cyfle i fasnacheiddio hyn lle bo modd. Byddwn yn mynd 
ar drywydd cyfleoedd i brynu tir wrth ymyl ein rhwydwaith a’n cynlluniau 
datblygu trafnidiaeth, ac yn modelu strwythur cyflawni addas. 

Byddwn yn cefnogi Llywodraeth Cymru i gyfleu ei blaenoriaethau 
cyflawni ac yn helpu i sicrhau bod pobl a chymunedau Cymru yn teimlo 
ymdeimlad cryf o falchder a pherchnogaeth o frand Trafnidiaeth Cymru a’r 
Rhwydwaith T sy’n datblygu. Byddwn yn cynnwys ac yn ymgysylltu â phobl 
ledled Cymru a’r gororau i sicrhau bod pawb yn cael cyfle i deimlo’n rhan 
o’r daith tuag at welliant, gan eu helpu i ddeall bod y rhwydwaith yn addas 
iddyn nhw. 

Arloesi
Rydym yn hyrwyddo diwylliant o arloesi yn rhagweithiol ym mhob rhan 
o’r sefydliad. Mae ein dull gweithredu strategol yn pwysleisio hyn ac yn 
hyrwyddo cymryd y cam cyntaf, sganio’r farchnad, datblygu ystwyth, 
cydweithio traws-swyddogaethol a dysgu parhaus. Drwy gofleidio’r dull 
hwn rydym yn sbarduno arloesedd trawsnewidiol, yn creu cynhyrchion 
newydd gwerthfawr ac yn galluogi ein hamcanion i gael eu cyflawni. Dim 
ond os oes gennym y meddylfryd iawn y bydd llwyddiant yn cael ei sicrhau 
yn y tymor hir, ac mae ein ffocws ar welliannau rheoli arloesol yn gatalydd 
ar gyfer hyn. Enghraifft o’r dull hwn yw ein ‘hacathon’ blynyddol. Mae’n dod 
â phobl o bob rhan o’n busnes a’n sefydliadau partner at ei gilydd i weithio 
ar ddatrysiadau i heriau, gan eu huwchsgilio ar yr un pryd. 

Trafnidiaeth Rhanbarthol
Eleni, rydym yn parhau i gefnogi’r pedwar Cyd-bwyllgor Corfforedig ar 
gyfer Gogledd, Canolbarth, De-orllewin a De-ddwyrain Cymru i ddatblygu 
eu Cynlluniau Trafnidiaeth Rhanbarthol. Bydd y cynlluniau hyn yn nodi 
sut bydd pob rhanbarth yn datblygu ei seilwaith a’i wasanaethau teithio 
mewn ffordd gynaliadwy, lle bydd gwahanol ddulliau teithio yn gweithio 
gyda’i gilydd fel rhan o rwydwaith integredig, sef Rhwydwaith T. Bydd y 
dull gweithredu lleol hwn yn helpu i gydbwyso anghenion cymunedau 
trefol a gwledig. Byddwn hefyd yn cefnogi’r Cyd-bwyllgorau Corfforedig 
i gyflawni’r cynlluniau hyn, gan sicrhau dull gweithredu cydgysylltiedig 
rhwng rhanbarthau. 

Er mwyn helpu gyda hyn, bydd ein Swyddfa Ddylunio newydd yn cryfhau 
ein gwaith gydag awdurdodau lleol i ddylunio strydoedd, llwybrau a 
mannau mwy diogel sy’n gwneud cerdded, olwyno a beicio yn ddeniadol, 
yn groesawgar ac yn hygyrch i bawb mewn amgylchedd sydd â llawer o 
ofynion gwahanol (sy’n aml yn cystadlu â’i gilydd). Byddwn yn cydweithio 
ag Awdurdodau Lleol, a’u cymunedau a’u grwpiau defnyddwyr, i greu 
amgylcheddau o ansawdd uchel, gan ddylunio ardaloedd cyhoeddus 
cymhleth a heriol sy’n cael effaith fawr. Drwy gynnig profiad gwell, cyson 
a dyheadol i ddefnyddwyr sy’n integreiddio seilwaith i gerdded, olwyno a 
beicio gyda thrafnidiaeth gyhoeddus, bydd ein cynnig mewn safle cryfach 
i gystadlu am gyfran o’r farchnad gyda cheir preifat ar deithiau bob 
dydd, ar yr un pryd â sicrhau bod ein strydoedd yn fwy diogel ac yn fwy 
croesawgar i bawb. Bydd ein dull gweithredu yn cydnabod gwahaniaethau 
rhanbarthol, yn ogystal â datblygu datrysiadau sy’n cefnogi eu heriau, fel 
symudiadau trawsffiniol yn Ardal Mersi a Dyfrdwy, Canolbarth Cymru a de-
ddwyrain Cymru.

Fel rhan o’n dull rhanbarthol o gynllunio a darparu trafnidiaeth, byddwn 
hefyd yn parhau i ddatblygu a chyflawni cysyniad y Metro ar draws tair 
ardal yng Nghymru; y Gogledd, y De-ddwyrain a’r De-orllewin.

Bydd Metro Gogledd Cymru (a allai gael ei ddiwygio yn y dyfodol i 
gydnabod rhaglen ehangach o weithgarwch ac ymyriadau trafnidiaeth) 
yn gweld ffocws llawer mwy yn y cyfnod cynllunio busnes hwn nag erioed 
o’r blaen, gan gydnabod y cyfle enfawr i newid bywydau pobl er gwell 
drwy gysylltiadau trafnidiaeth mwy o faint a mwy effeithlon, ac i sbarduno 
twf economaidd a fydd o fudd i Gymru ac i’r DU gyfan. Wrth i ni baratoi 
ar gyfer gwelliannau sylweddol i amserlenni rheilffyrdd, ail-reoleiddio 
bysiau (fel rhan o fasnachfreinio), darparu gwasanaeth talu wrth fynd (yn 
amodol ar achos busnes), gwelliannau i gyflymder llinellau, datblygiadau 
gorsafoedd newydd a chysylltiadau trawsnewidiol rhwng Gogledd 
Cymru a Glannau Mersi, nawr yw’r amser i gyflymu’r gwaith hwn a chreu 
rhaglen uchelgeisiol ac integredig a fydd yn diwallu anghenion pobl am 
genedlaethau i ddod.

Mae Metro De-ddwyrain Cymru yn parhau i ddatblygu’n gyflym i 
ddarparu llinellau rheilffordd wedi’u huwchraddio a’r cerbydau newydd 
sy’n rhedeg arnynt, gyda threnau tram wedi’u cynllunio ar gyfer cyfnod y 
cynllun busnes hwn.

Bydd Metro De-orllewin Cymru yn parhau i gael ei ddatblygu, ochr 
yn ochr â chynlluniau ar gyfer Masnachfreinio Bysiau, a fydd yn golygu 
mai De-orllewin Cymru fydd yn cynnwys y set gyntaf o gontractau 
masnachfraint bysiau.

Bydd ein holl waith ar y Metro yn parhau i gael ei ategu gan waith 
partneriaeth sylweddol ar draws y rhanbarthau, a gyda’r Cyd-bwyllgorau 
Corfforedig.

Bydd TrC hefyd yn gweithio i sicrhau’r cyfleoedd teithio mwyaf cynaliadwy 
a hygyrch i gymunedau gwledig. Mae cymunedau gwledig yn cyfrif am 
draean o boblogaeth Cymru ac maent wedi’u gwasgaru dros 80% o 
fàs tir Cymru. Mae angen cynnig amrywiaeth o opsiynau trafnidiaeth i 
gymunedau gwledig sy’n darparu mynediad hawdd at gyflogaeth, gofal 
iechyd, addysg a chyfleoedd hamdden. 

Bydd cynllunio trafnidiaeth gyhoeddus yn allweddol. Mae hyn yn cynnwys 
datrysiadau trafnidiaeth sy’n ymateb i’r galw, fel fflecsi, sy’n gwella’r 
opsiynau o ran tocynnau ac integreiddio rhwng dulliau teithio lleol a 
gwasanaethau mwy canolog fel rhwydwaith TrawsCymru a gwasanaethau 
rheilffyrdd. Caiff hyn ei ategu gan ddatrysiadau teithio llesol a datrysiadau 
o’r trydydd sector, fel clybiau ceir trydan, a fydd hefyd yn chwarae rhan 
fawr o ran rhoi dewisiadau ymarferol i bobl sy’n byw mewn cymunedau 
gwledig, yn hytrach na bod yn berchen ar gar, er mwyn eu galluogi i fynd 
i’r mannau y byddant am fynd iddynt ar yr adegau pan fydd angen iddynt 
deithio.

Masnachfreinio bysiau
Mae tri chwarter y siwrneiau a wneir ar drafnidiaeth gyhoeddus 
yng Nghymru ar fws. Ar hyn o bryd mae nifer o rwystrau sy’n atal y 
rhwydwaith bysiau yng Nghymru rhag cyflawni ei botensial a chyfrannu’n 
llawn at ein cenhadaeth o un rhwydwaith, un amserlen, un tocyn ac 
un tîm. Mae’r rhain yn cynnwys rhwydwaith sy’n seiliedig ar hyfywedd 
masnachol gweithredwyr, amserlenni nad ydynt yn ystyried integreiddio 
â llwybrau eraill ar y rhwydwaith trafnidiaeth gyhoeddus, a thocynnau 
sy’n cael eu derbyn gan un gweithredwr yn unig, gan gyfyngu ar ddewis 
y cwsmer. Yn 2022, cyhoeddodd Llywodraeth Cymru gynlluniau i symud 
o’r system ddadreoleiddio bresennol i system newydd o fasnachfreinio 
bysiau a chwmnïau bysiau sy’n eiddo cyhoeddus. O dan y system 
newydd, byddwn yn gweithio gyda gweithredwyr bysiau, Llywodraeth 
Cymru, awdurdodau lleol a’r Cyd-bwyllgorau Corfforedig i ddylunio gwell 
rhwydweithiau a gwasanaethau bysiau.

O fewn y cyllid sydd ar gael, byddwn yn gweithio gydag awdurdodau lleol 
i flaenoriaethu gwasanaethau sy’n diwallu anghenion pobl a chymunedau 
orau. Mae deddfwriaeth i alluogi hyn wedi cael ei chyflwyno i’r Senedd a 
disgwylir iddi ddod yn gyfraith yn 2026, yn amodol ar gytundeb y Senedd. 
I baratoi ar gyfer hyn, rydym wedi cyhoeddi Ein Map Ffordd i Ddiwygio’r 
Bysiau, ar y cyd â Llywodraeth Cymru. Bwriedir i’r broses masnachfreinio 
ddechrau yn 2027, gan gychwyn yn ne-orllewin Cymru, a bydd yn cael ei 
chyflwyno’n raddol tan 2030. 

Ar hyn o bryd, rydym yn gweithio gyda Chynghorau Wrecsam a Sir y Fflint 
i ddarparu gwelliannau sylweddol i’r rhwydweithiau bysiau sy’n cysylltu 
pobl â dwy brif ystâd ddiwydiannol yng Ngogledd Ddwyrain Cymru. 
Rydym hefyd yn gweithio gydag awdurdodau lleol a’r Cyd-bwyllgor 
Corfforedig yng Nghanolbarth Cymru i gynnal ‘pont i fasnachfreinio’, 
gyda’r nod o wella’r rhwydwaith bysiau yn yr ardal wledig hon yn 
bennaf, cyn i fasnachfreinio ddechrau’n ffurfiol. Ar hyn o bryd, gall 
awdurdodau lleol gontractio llwybrau yr ystyrir eu bod yn angenrheidiol 
yn gymdeithasol. Nid yw cyfran uchel o lwybrau yng Nghanolbarth Cymru 
yn fasnachol hyfyw ac mae hyn wedi bod yn gyfle i ddechrau gwneud 
gwelliannau. Gan weithio gyda’n partneriaid, byddwn yn canolbwyntio ar 
wella contractau gwasanaethau awdurdodau lleol sydd wedi’u tendro, a 
pharatoi ar gyfer y newidiadau a ddaw yn sgil masnachfreinio. 

https://www.llyw.cymru/un-rhwydwaith-un-amserlen-un-tocyn-cynllunio-bysiau-fel-gwasanaeth-cyhoeddus-i-gymru-html
https://www.llyw.cymru/diwygior-bysiau-yng-nghymru-ein-map-ffordd-i-fasnachfreinio
https://www.llyw.cymru/diwygior-bysiau-yng-nghymru-ein-map-ffordd-i-fasnachfreinio

Gwelliannau i’r rhwydwaith rheilffyrdd
Wrth baratoi ar gyfer y newid deddfwriaethol a ragwelir drwy agenda 
diwygio rheilffyrdd Llywodraeth y DU, byddwn yn gweithio gyda 
llywodraethau Cymru a’r DU, Shadow Great British Railways (SGBR) a 
Network Rail i ddylunio’r GBR Cymru a’r Gororau (uned fusnes Network 
Rail sy’n alinio â Chymru a’r Gororau) arfaethedig. Byddwn yn sicrhau bod 
unrhyw newidiadau’n adlewyrchu’r pwerau datganoledig presennol a’u 
bod yn gweithio ar gyfer pobl a lleoedd Cymru, gan alinio â’n cylch gwaith 
a’n gweledigaeth aml-ddull.

Yn dilyn y gwelliannau sylweddol i Linellau Craidd y Cymoedd, byddwn 
yn parhau i wneud y newidiadau angenrheidiol i gyflawni’r gwelliannau i’r 
amserlen rheilffyrdd er mwyn gweithredu gwasanaeth mwy dibynadwy, 
cyflymach, mwy ecogyfeillgar a mwy hygyrch. Byddwn hefyd yn dechrau 
gweithio ar welliannau mawr i Orsaf Drenau Caerdydd Canolog a fydd yn 
trawsnewid yr amgylchedd i deithwyr. Mae hyn yn rhan o’r cynllun Metro 
Canolog sy’n adeiladu ar agor Cyfnewidfa Fysiau Caerdydd y llynedd, gan 
greu canolfan drafnidiaeth aml-ddull sy’n addas ar gyfer ein prifddinas. 
Byddwn hefyd yn dechrau gweithio i adeiladu cam cyntaf Cledrau Croesi 
Caerdydd, system rheilffyrdd ysgafn gyntaf Cymru a fydd yn cysylltu 
Caerdydd Canolog â Bae Caerdydd i gychwyn, ac yn gwella mannau 
cyhoeddus yn yr ardal a’r seilwaith cerdded, olwyno a beicio. 

Rydym ni’n cefnogi awdurdodau lleol a’r Cyd-bwyllgor Corfforaethol i 
ddatblygu rhaglen drafnidiaeth ranbarthol yng Ngogledd Cymru. Mae 
ffocws ar ddarparu gwasanaeth arddull Metro ar Linell y Gororau, ac 
rydym ni’n gweithio gyda Dinas-Ranbarth Lerpwl i ddarparu gwasanaeth 
rheilffyrdd wedi’i drawsnewid. Rydym ni hefyd yn gweithio’n agos gyda 
phartneriaid lleol i ddarparu gwell darpariaeth bysiau, yn enwedig cefnogi 
teithio i’r gwaith ym Mharth Buddsoddi Wrecsam a Sir y Fflint. Hefyd, gyda 
phartneriaid lleol, rydym ni’n datblygu cynlluniau ar gyfer Porth Wrecsam 
i drawsnewid teithiau ymlaen o Orsaf Drenau Cyffredinol Wrecsam gyda 
chyfleoedd cyfnewid gwell rhwng rheilffyrdd, bysiau a cherdded, olwyno 
a beicio. Mae hyn ochr yn ochr â datblygiadau cyffrous o ran integreiddio 
tocynnau, gwella gwasanaethau Prif Linell Gogledd Cymru a rhesymoli 
prisiau tocynnau.

Cynyddu refeniw 
Rydym ni eisiau darparu gwasanaeth sy’n cynnig y gwerth gorau posibl am 
arian i’n cwsmeriaid a’r cymunedau rydym ni’n eu gwasanaethu. Rydym 
ni’n edrych yn strategol ar gynhyrchu refeniw, gan ddod â nifer o fentrau 
at ei gilydd i gynyddu refeniw. Mae hyn yn cynnwys gwaith i symleiddio 
ein strwythurau prisio, parhau i hyrwyddo ac ehangu gwasanaethau talu 
wrth fynd, sy’n cael eu harwain gan alw, er mwyn gwneud y mwyaf o 
gapasiti a lleihau costau gwerthu drwy hyrwyddo dulliau prynu sy’n costio 
llai i ni. Byddwn hefyd yn gweithio i gynyddu’r refeniw a gynhyrchir gan ein 
gwasanaethau dosbarth cyntaf rhwng Caerdydd a Manceinion, Caerdydd 
a Chaergybi, ac Abertawe a Manceinion. 

Er mwyn cefnogi ein targedau ar gyfer cynyddu refeniw tocynnau, 
byddwn hefyd yn gweithio i leihau teithiau heb docyn dilys. Byddwn 
yn gwneud hyn drwy fabwysiadu dull sy’n canolbwyntio ar y cwsmer, 
gyda phwyslais ar wybodaeth ac addysg, ond sy’n cael ei gefnogi drwy 
orfodaeth ac atalyddion ystyrlon yn ôl yr angen.

Cefnogi economïau lleol
Rydym ni’n frwd dros gefnogi twf economaidd yn y cymunedau rydym ni’n 
eu gwasanaethu. Mae hyn yn cynnwys hyrwyddo cyfranogiad cynhwysol a 
chynyddu cynaliadwyedd a gwerth cymdeithasol yn ein cyfleoedd caffael, 
yn unol â Deddf Llesiant Cenedlaethau’r Dyfodol (Cymru) 2015 a Deddf 
Partneriaeth Gymdeithasol a Chaffael Cyhoeddus (Cymru) 2023. Rydym am 
i’n prosiectau a’n buddsoddiadau ddarparu gwerth ac effaith gynaliadwy, gan 
arwain at fanteision hirdymor cynaliadwy y gellir eu mesur. Eleni, rydym ni’n 
awyddus i wreiddio fframwaith rheoli buddion ar draws y sefydliad i’n helpu 
ni i wireddu’r buddion ariannol, amgylcheddol a chymdeithasol gorau. 

Byddwn yn parhau i gyhoeddi ein holl ddigwyddiadau i gyflenwyr a 
chyfleoedd caffael agored drwy GwerthwchiGymru. Byddwn yn gweithio 
gyda Busnes Cymru, Cwmpas a Diwydiant Cymru i nodi mentrau 
gwirfoddol, cymunedol a chymdeithasol lleol, a mentrau bach a chanolig 
lleol, i’w gwahodd i’n digwyddiadau llwyfan cadwyn gyflenwi wrth i ni barhau 
i chwilio am gyfleoedd i weithio gyda nhw. Byddwn yn sicrhau eu bod yn 
gallu gweld y gwaith sydd ar y gweill drwy gyhoeddi ein piblinell gaffael. 
Byddwn hefyd yn symleiddio ein dull o fesur gwerth cymdeithasol ym 
maes caffael, gan chwilio am gyfleoedd i weithio gydag eraill i arloesi yn y 
maes hwn, ac yn canolbwyntio ar ymgysylltu â busnesau bach a chanolig ar 
bynciau a fydd yn eu galluogi i wella eu dealltwriaeth o’n sefydliad. Byddwn 
yn defnyddio eu hadborth i sicrhau ei bod yn hawdd gwneud busnes â 
ni. Rydym am helpu busnesau bach a chanolig a mentrau gwirfoddol, 
cymunedol a chymdeithasol i sefydlu eu hunain i sicrhau gwaith gyda ni ac i 
helpu i yrru’r economi werdd. Byddwn hefyd yn eu cefnogi a’u cyfeirio at ein 
partneriaid a fydd yn helpu i godi ymwybyddiaeth ac uwchsgilio i helpu i fynd 
i’r afael â materion sy’n bwysig i ni.

https://www.llyw.cymru/deddf-partneriaeth-gymdeithasol-chaffael-cyhoeddus-cymru#102213
https://www.llyw.cymru/deddf-partneriaeth-gymdeithasol-chaffael-cyhoeddus-cymru#102213
https://www.gwerthwchigymru.llyw.cymru/default.aspx

Ein cynlluniau gwariant ar gyfer 2025/26 

Daw ein hincwm gan Lywodraeth Cymru drwy grant cylch gwaith ac ar gyfer 
gweithgareddau a adlewyrchir yn ein llythyr cylch gwaith, yn ogystal â refeniw 
teithwyr a ffynonellau incwm eraill. Rydym wedi rhannu cyllidebau manwl â 
Llywodraeth Cymru, a chytunwyd ar feysydd gwariant blaenoriaeth. Mae Tabl 1 isod 
yn nodi sut byddwn yn cyflawni ein cylch gwaith ar gyfer 2025/26, gan adlewyrchu 
refeniw a chyfalaf mewn meysydd allweddol, er y gall hyn newid.

Mae’r tabl uchod yn nodi ein gofyniad cyllido net gan Lywodraeth Cymru ar gyfer 2025/26. Mae’r gwerth yn cael ei alw’n “net” 
oherwydd ein bod yn cael refeniw arall o amrywiaeth o ffynonellau sy’n lleihau gofyniad cyllido Llywodraeth Cymru, y mwyaf 
arwyddocaol yw refeniw teithwyr rheilffyrdd a refeniw sy’n gysylltiedig â dulliau trafnidiaeth arall. 

Rydym yn cydnabod y gallai’r ffigurau hyn yng Nghynllun Busnes 2025/26 arwain at lawer o bwysau cyllido yn erbyn llythyr cyllido Llywodraeth 
Cymru. Byddwn yn parhau i weithio gyda thîm partneriaeth Llywodraeth Cymru a swyddogion polisi i fynd i’r afael â’r rhain, a’u lliniaru, yn 
ogystal â chynllunio ar gyfer blynyddoedd i ddod. Mae’r ffigurau cyllido hyn nawr yn cynnwys defnyddio Lesoedd IFRS 16 yn y gyllideb (ar ôl eu 
mabwysiadu’n llawn yng nghyllidebau Llywodraeth Cymru), ond mewn blynyddoedd blaenorol, roeddem wedi adrodd cyn gwneud cais. 

Yn unol â’n Herthyglau, mae’n ofynnol i Trafnidiaeth Cymru gael caniatâd Gweinidogion Cymru i ymgymryd ag unrhyw drafodiad tir neu 
eiddo, gan gynnwys gwerthu, prynu a lesoedd. Bydd Trafnidiaeth Cymru yn cynnal y Traciwr Trafodion i fonitro cynnydd y trafodion tir ac 
eiddo a restrir ynddo ac i ddogfennu telerau’r trafodion hyn. Mae Trafnidiaeth Cymru wedi cael caniatâd gan Weinidogion Cymru i gynnal 
y trafodiadau tir ac eiddo y manylir arnynt yn y Traciwr Trafodiadau ar 1 Ebrill 2025. Er mwyn osgoi unrhyw amheuaeth, bydd angen 
caniatâd ychwanegol ac ar wahân gan Weinidogion Cymru ar gyfer unrhyw drafodiad eiddo neu dir dilynol nad yw wedi’i restru yn y 
Traciwr Trafodiadau ar 1 Ebrill 2025.

Ffigur 1: Sut rydym yn bwriadu gwario yn 2025/26, ar ôl IFRS 16

£ miliwn

Refeniw Gwasanaethau rheilffordd i deithwyr a chyfnewidfeydd trafnidiaeth 368

Gwariant arall sy’n ymwneud â rheilffyrdd gan gynnwys costau perchnogion seilwaith, rheoli rhanddeiliaid, 
ymgysylltu â chwsmeriaid a gwaith cyn-cyfalaf ar wella gorsafoedd

50

Gwasanaethau bysiau, ffyrdd ac amlfodd a ariennir gan refeniw 6

Grantiau i gefnogi gwasanaethau bws 8

Cyfanswm 432

  

Cyfalaf Buddsoddiad ar gyfer gwasanaethau teithwyr rheilffordd, gan gynnwys cerbydau newydd, depo a 
gwelliannau i orsafoedd

69

Gwaith dylunio ac adeiladu i drawsnewid asedau rheilffordd Craidd y Cymoedd 107

Adnewyddu Rheolwr Seilwaith a gwariant arall sy'n ymwneud â rheoli asedau rheilffyrdd 25

Caffael bysiau a phrosiectau bysiau eraill 31

Grantiau Teithio Llesol i awdurdodau lleol 35

Prosiectau eraill, gan gynnwys trafnidiaeth ranbarthol, rhaglenni teithio llesol, seilwaith gwefru cerbydau trydan a ffyrdd 17

Cyfanswm 284

Cyflawni ein cylch gwaith 

Mae’r adran hon o’n cynllun busnes yn nodi beth fyddwn yn ei gyflawni yn 2025/26. 

Dyluniwyd ein gwaith i annog newid mewn ymddygiad trafnidiaeth i gefnogi newid dulliau i ddefnyddio trafnidiaeth yn fwy cynaliadwy, 
gan leihau effaith carbon teithiau ceir preifat a chynyddu nifer y bobl sy’n dewis defnyddio trafnidiaeth gyhoeddus neu gerdded, olwyno 
a beicio. Mae’r adran hon wedi’i strwythuro i ddangos ein gwaith o ddydd i ddydd a’r gweithgareddau newid y byddwn yn eu cyflawni 
yn 2025/26. Mae ein Strategaeth Gorfforaethol 2021-26 yn nodi ein pedair Blaenoriaeth Strategol ac mae ein gweithgareddau yn y 
cynllun busnes hwn wedi’u halinio i ddangos i ba flaenoriaeth y maent yn cyfrannu fwyaf.

Er ein bod wedi cynllunio ein gweithgareddau i gefnogi ein huchelgeisiau hirdymor, rydym yn cydnabod pwysigrwydd bod yn hyblyg 
ac yn ystwyth fel sefydliad i ymateb i amgylchiadau annisgwyl. Mae ein gweithgareddau isod i gyd yn ddarostyngedig i’n proses 
gymeradwyo o fewn ein fframwaith dirprwyaethau a’n hamgylchedd rheolaethau, a lle bo angen, deddfwriaeth berthnasol yn cael ei 
phasio gan Lywodraeth Cymru.

Creu rhwydwaith trafnidiaeth diogel, 
cynaliadwy, cydnerth ac effeithiol
Diogelwch ein cwsmeriaid a’n cydweithwyr yw ein blaenoriaeth. Rydym ni’n uwchraddio 
ein gorsafoedd, ein trenau a’n bysiau i ddarparu rhwydwaith o’r ansawdd gorau posibl, gan 
ganolbwyntio ar hygyrchedd a chynhwysiant. Pan fydd pethau’n mynd o chwith, mae gennym 
gynlluniau a gweithdrefnau ar waith i ymateb i ddigwyddiadau annisgwyl. Er mwyn diogelu 
ein rhwydwaith rheilffyrdd at y dyfodol, rydym ni’n cyflwyno trenau trydan ac yn defnyddio 
cynlluniau cadnerthedd i liniaru effeithiau newid yn yr hinsawdd. 

Metro Gogledd Cymru
Byddwn yn adeiladu ar y gwaith datblygu presennol a gwblhawyd drwy 
raglen Metro Gogledd Cymru, a byddwn yn cael ein goruchwylio gan 
fwrdd llywio sydd newydd ei sefydlu, gan ddod â ni ynghyd â Llywodraeth 
Cymru a rhanddeiliaid uwch allweddol. Mae’r blaenoriaethau’n cynnwys 
datblygu rheilffordd Wrecsam-Lerpwl a’r cysylltiad cludo nwyddau ar y 
rheilffyrdd yn Padeswood, gwella’r cysylltedd rhwng Wrecsam a Chaer, a 
manteisio i’r eithaf ar y cyfle i fasnachfreinio bysiau ar draws y rhanbarth. 
Bydd gweledigaeth fanwl ar gyfer Network North yn cael ei chyhoeddi yn 
yr uwchgynhadledd rheilffyrdd yn Wrecsam.

Cledrau Croesi Metro Caerdydd i Fae Caerdydd
Byddwn yn cefnogi Cyngor Caerdydd i sicrhau buddsoddiad a chwblhau 
gwaith dylunio i ddechrau darparu system rheilffyrdd ysgafn gyntaf Cymru 
sy’n cysylltu Caerdydd Canolog â Bae Caerdydd. 

Rhaglen Gwelliannau Caerdydd Canolog
Byddwn yn gweithio’n agos gyda’n partneriaid yn y diwydiant i gwblhau 
dyluniadau manwl ar gyfer gwelliannau mawr i orsaf Caerdydd Canolog. 
Byddwn yn dechrau ar y gwaith galluogi cyn dechrau ar y gwaith adeiladu. 
Bydd y cynllun hwn yn cynyddu capasiti, yn lleihau tagfeydd, yn gwella 
hygyrchedd ac yn trawsnewid yr amgylchedd i deithwyr, gan ddarparu 
gorsaf reilffordd sy’n addas ar gyfer prifddinas Cymru.

Cysylltiadau trafnidiaeth rhwng Gogledd a De Orllewin Cymru
Byddwn yn datblygu achos busnes llawn ar gyfer gwasanaethau bysiau 
strategol rhwng Bangor, Aberystwyth a Chaerfyrddin er mwyn paratoi ar 
gyfer gweithredu yn 2026. Byddai’r rhain yn gwella amseroedd teithio’n 
sylweddol o’u cymharu â’r opsiynau trafnidiaeth gyhoeddus presennol, 
a byddent yn treialu’r model contract a gynigir ar gyfer masnachfreinio 
bysiau yn y dyfodol.

Comisiynu seilwaith Llinellau Craidd y Cymoedd
Byddwn yn cwblhau’r gwaith o drydaneiddio’r rheilffordd o Ogledd Caerffili 
i Rymni.

Cyfleusterau toiled Llinellau Craidd y Cymoedd
Byddwn yn cwblhau’r gwaith o osod toiledau mewn pum lleoliad ar Linellau 
Craidd y Cymoedd cyn defnyddio’r trenau tram Dosbarth 398 newydd ar y 
cledrau.

Dyluniad y rhwydwaith bysiau
Byddwn yn datblygu ffrwd waith y rhwydwaith bysiau, gan weithio gyda’r 
awdurdodau lleol a’r Cyd-bwyllgorau Corfforedig a sicrhau bod hygyrchedd 
a chynhwysiant yn rhan allweddol o’r broses o wneud penderfyniadau. Bydd 
hyn yn darparu gwell cysylltiadau rhwng bysiau, trenau a cherdded, beicio 
ac olwyno. Byddwn yn dilyn cynlluniau pontio’r rhwydwaith bysiau i gyflawni 
polisi Llywodraeth Cymru a chyflwyno masnachfreinio yn y dyfodol. 

Strategaeth fflyd bysiau
Byddwn yn datblygu strategaeth trawsnewid fflyd bysiau y cytunwyd arni, 
gyda chynlluniau’n alinio â chyflwyno masnachfreinio bysiau. Bydd hyn yn 
cydnabod y pwynt lle na fydd bysiau disel newydd safon Ewro ar gael i’w 
prynu gan wneuthurwyr ar ôl penderfyniad Llywodraeth y DU. Byddwn 
yn cwblhau cynlluniau fflyd ar gyfer y parth masnachfreinio cyntaf yn Ne 
Orllewin Cymru ac yn cynhyrchu cynlluniau cychwynnol ar gyfer y parthau 
eraill. Bydd hyn yn cynnwys datblygu mecanwaith gwerth gweddilliol i 
hwyluso’r gwaith o drosglwyddo fflyd rhwng gweithredwyr. Yn unol â’n 
Cynllun Cydraddoldeb Strategol, bydd ein cynlluniau fflyd yn canolbwyntio 
ar yr angen i’n fflyd fod yn hygyrch ac yn gynhwysol.  Byddwn yn chwilio am 
gyfleoedd i fuddsoddi mewn fflyd drydan newydd - fel gwasanaethau T2 a 
T3 Traws Cymru yng Ngogledd Cymru.

Strategaeth depo bysiau
Byddwn yn datblygu strategaeth depo bysiau y cytunwyd arni sy’n alinio â 
chyflwyno masnachfreinio bysiau. Byddwn yn cwblhau cynlluniau manwl ar 
gyfer pontio yn y parth masnachfreinio cyntaf yn Ne Orllewin Cymru cyn 
sicrhau safleoedd a chwblhau’r gwaith adeiladu, lle bo angen, yn 2026/27.

Cynllun braenaru ar gyfer gosod celloedd tanwydd hydrogen mewn 
bysiau
Byddwn yn parhau i ddatblygu’r prosiect braenaru ar gyfer gosod celloedd 
tanwydd hydrogen mewn bysiau yn ardaloedd Bae Abertawe a Phen-y-
bont ar Ogwr, wrth ddisgwyl diwydrwydd dyladwy. Byddwn yn cwblhau’r 
gwaith cynllunio ar gyfer depos ail-lenwi tanwydd ac yn dechrau ar y 
gwaith adeiladu. Byddwn hefyd yn dechrau ymarferion caffael ar gyfer 
gweithredwr a fflyd.

Rhaglen sicrwydd diogelwch bysiau
Byddwn yn datblygu ein rhaglen sicrwydd ymhellach i baratoi ar 
gyfer masnachfreinio bysiau yng Nghymru. Bydd hyn yn integreiddio 
â’n fframweithiau llywodraethu a rheoli risg presennol. Bydd ein tîm 
sicrwydd yn profi, yn gwirio ac yn adrodd ar berfformiad gweithredwyr, 
cydymffurfiaeth, a risgiau heb eu lliniaru neu heb eu rheoli.

Datgarboneiddio rheilffyrdd
Byddwn yn gweithio gyda Network Rail a gweithredwyr trenau eraill i 
gytuno ar strategaeth datgarboneiddio rhwydwaith a fflyd gydlynol ar gyfer 
Cymru a’r Gororau. Byddwn yn gweithio gyda phartneriaid yn y diwydiant 
i ddod o hyd i ragor o gyllid ar gyfer achos busnes a datblygu dyluniad y 
prosiectau a nodwyd.

Rheilffyrdd strategol – datblygu achos busnes
Byddwn yn rheoli ac yn cynnal rhaglen flynyddol o achosion busnes a 
datblygiad technegol cynlluniau i alinio â threfn arfaethedig blaenoriaethau 
Bwrdd Rheilffyrdd Cymru. Byddwn yn gwneud hyn drwy weithio gyda 
phartneriaid yn y diwydiant.

Strategaeth depo trenau
Byddwn yn datblygu strategaeth depo tymor byr, tymor canolig a thymor 
hwy sy’n canolbwyntio ar wella argaeledd gweithredol o ddydd i ddydd 
a dibynadwyedd ein fflyd. Byddwn hefyd yn cynllunio ar gyfer twf mewn 
gofynion depos, stablu a chynnal a chadw fflyd perthnasol sy’n gysylltiedig 
â’r twf tebygol mewn gwasanaethau newydd a chynlluniau gwella newydd.

Gorsafoedd a depos trenau
Byddwn yn gweithio’n agos gyda’n partneriaid yn y diwydiant i ddatblygu 
achos busnes dros drosglwyddo gorsafoedd a depos Cymru a’r Gororau o 
Network Rail i ni. Bydd hyn yn unol â setliad ariannol priodol. 

Cynnal a chadw a gwella gorsafoedd a chyfnewidfeydd
Byddwn yn cyflawni ein cynlluniau rheoli asedau a gwella gorsafoedd ar 
gyfer 2025/26. Mae gwelliannau i orsafoedd yn cael eu blaenoriaethu gan 
ddefnyddio adborth gan gwsmeriaid, a byddwn yn ymgynghori â’n panel 
hygyrchedd a chynhwysiant ar bob cam. Bydd gwaith cynnal a chadw ar 
Linellau Craidd y Cymoedd ac asedau Cymru a’r Gororau yn unol â rhaglen 
ragweithiol, ac yn adweithiol yn ôl yr angen. Byddwn hefyd yn datblygu 
strategaeth gwella gorsafoedd a chyfnewidfeydd yn y dyfodol i sicrhau bod 
ein cyfleusterau yn y dyfodol yn bodloni disgwyliadau ein cwsmeriaid ac 
yn gwbl hygyrch. Byddwn yn datblygu pecynnau gweledigaethol ar gyfer 
gorsafoedd mawr a fydd yn helpu i lywio cynlluniau gwella.

Ansawdd aer
Byddwn yn gosod monitorau ansawdd aer yn ein lleoliadau i sefydlu 
gwaelodlin o’r ansawdd aer presennol, nodi unrhyw fannau problemus o 
ran llygredd a monitro effaith ein hymyriadau. Bydd hyn yn ein galluogi i 
ddatblygu Cynllun Gwella Ansawdd Aer.

Gweithio tuag at sero net
Byddwn yn datblygu strategaeth sero net ar gyfer gweithrediadau TrC 
ac yn annog newid moddol i gefnogi targed sero net 2050 Llywodraeth 
Cymru.

Gwefru cerbydau trydan yng ngorsafoedd Cymru a’r Gororau
Byddwn yn dechrau rhaglen waith i osod seilwaith gwefru cerbydau trydan 
mewn dros 40 o orsafoedd yng Nghymru a’r Gororau. 

Ehangu argaeledd llogi beiciau
Byddwn yn ceisio gwella mynediad at gyfleusterau llogi beiciau cyhoeddus 
ledled Cymru. Byddwn yn cwblhau achos busnes i ystyried opsiynau ar 
gyfer llogi beiciau mewn gorsafoedd rheilffordd a chynlluniau sy’n cael eu 
harwain gan y gymuned, gan weithio gydag awdurdodau lleol a grwpiau 
cymunedol. Byddwn hefyd yn gweithio gydag awdurdodau lleol i ddatblygu 
cynigion ar gyfer cynlluniau cyfranddaliadau ar draws trefi a dinasoedd.

Rhaglen braenaru cerdded, olwyno a beicio
Byddwn yn datblygu ein rhaglen braenaru ymhellach, gan nodi cyfleoedd 
i weithio gydag awdurdodau lleol i brofi dulliau sy’n arloesi ac yn mynd i’r 
afael â heriau cymhleth. Bydd hyn yn cynnwys lansio a chamau cychwynnol 
rhaglen tref arddangos cerdded, olwyno a beicio. Bydd hon yn rhaglen 
beilot a fydd yn ceisio dod ag ymyriadau newid ymddygiad a seilwaith 
at ei gilydd mewn un lleoliad er mwyn sicrhau’r effaith fwyaf bosibl a 
chanfod arferion da. Bydd hefyd yn cynnwys datblygu dulliau gweithredu 
yn y gymuned i fwyhau effeithiau cyfyngiadau cyflymder arafach ac 
ehangu’r rhaglen siediau beiciau gan weithio gydag awdurdodau lleol a 
chymdeithasau tai. Byddwn yn cefnogi arloesiadau dylunio a gwaith pellach 
gyda phartneriaid ar gysylltiadau cerdded, olwyno a beicio strategol i nodi 
arferion da i ddatblygu seilwaith mwy diogel a chroesawgar i bawb ei 
ddefnyddio.

https://www.llyw.cymru/cymru-sero-net

Gweithrediadau a gwaith cynnal a chadw’r A465
Byddwn yn cytuno ar gwmpas a hyd a lled ein rhan yn y gwaith o reoli ac 
adrodd ar gontract gweithrediadau a gwaith cynnal a chadw’r A465 gyda 
Llywodraeth Cymru.

System rheoli diogelwch integredig
Byddwn yn diweddaru ein system rheoli diogelwch i sicrhau ei bod yn 
barod ar gyfer ein hanghenion yn y dyfodol.

Rhaglen Diogelwch Integredig
Byddwn yn cyflwyno ein Rhaglen Diogelwch Integredig yn ehangach 
ar ôl i Linellau Craidd y Cymoedd gael eu rhoi ar waith yn llwyddiannus. 
Mae’r rhaglen hon yn bartneriaeth rhyngom ni, Seilwaith Amey Cymru, 
ein timau diogelwch a’r Heddlu Trafnidiaeth Prydeinig. Mae’n darparu dull 
cydlynol o fynd i’r afael ag ymddygiad gwrthgymdeithasol, dwyn a materion 
diogelwch eraill.

Diogelu ar ein rhwydwaith
Byddwn yn sicrhau bod y polisïau, y rhaglenni a’r prosesau diogelu sydd 
ar waith yn addas ar gyfer y gwahanol fathau o drafnidiaeth rydym ni’n eu 
gweithredu. Byddwn yn sicrhau eu bod yn cael eu diweddaru ac yn rhoi hyder i 
fenywod a merched yn benodol eu bod yn gallu teithio gyda ni’n ddiogel.

Rheolaeth Argyfyngau Integredig
Byddwn yn adeiladu ar adolygiad o’n gwaith Rheolaeth Argyfyngau 
Integredig rheilffyrdd i ddatblygu dull cyfannol sy’n golygu bod cynllunio 
ymateb ar gyfer argyfyngau mawr yn effeithiol ar gyfer y gwahanol fathau 
o drafnidiaeth rydym ni’n eu gweithredu.

Strategaeth ynni
Byddwn yn adeiladu ein gallu technegol yn y maes hwn i ddatblygu a 
gweithredu ein strategaeth ynni i leihau ein hallyriadau carbon a gweithio ar 
y cyd â phartneriaid yn y diwydiant.  

Ymaddasu i’r hinsawdd a chydnerthedd
Byddwn yn parhau i weithredu’r amcanion sydd wedi’u nodi yn ein cynllun 
ymaddasu i’r hinsawdd a chydnerthedd i sicrhau ein bod yn cynyddu ein 
cydnerthedd ar draws ein gweithrediadau a’n rhwydwaith.

Datblygu profiad sy’n gwella’n barhaus – 
rhoi’r cwsmer wrth galon yr hyn rydym ni’n 
ei wneud
Mae diwallu anghenion cwsmeriaid a gwella eu profiadau wrth galon yr hyn rydym ni’n ei 
wneud. Rydym ni’n cyflwyno gwelliannau mewn tocynnau, fel tocynnau talu wrth fynd a 
thocynnau integredig ar gyfer bysiau a threnau. Drwy systemau canfod llwybr ac arwyddion, 
rydym ni’n annog mwy o bobl i gerdded, olwyno a beicio i’n gwasanaethau trên a bws. 
Rydym ni bob amser yn ceisio gwella hygyrchedd a seilwaith ein gorsafoedd, trenau, bysiau a 
strydoedd mwy diogel, a gwneud ein gwasanaethau’n fwy cynhwysol. 

Profiad digidol aml-ddull i gwsmeriaid
Byddwn yn chwyldroi ein pensaernïaeth ddigidol, gan gynnwys ein 
gwefan a’n ap a fydd yn cynnig un pwynt gwybodaeth. Bydd yn darparu 
un pwynt digidol ar gyfer gwybodaeth am deithiau ar draws y gwahanol 
ddulliau teithio yng Nghymru. Bydd gwaith eleni yn dod â chynllunio 
teithiau integredig i’n gwefan a’n ap, gan ganolbwyntio ar gynhwysiant a 
hygyrchedd. Bydd gwaith yn y dyfodol yn canolbwyntio ar docynnau a 
phersonoli defnyddwyr.

Masnachfreinio bysiau: cynllun caffael
Byddwn yn arwain y ffrwd waith caffael a chontractau yn y rhaglen 
masnachfreinio bysiau i ddatblygu’r strategaeth gaffael a’r gwaith cynllunio 
caffael cysylltiedig ymhellach.  

Hygyrchedd a Chynhwysiant
Byddwn yn cyflwyno cynnig hygyrchedd a chynhwysiant sy’n arwain y 
diwydiant ar gyfer ein holl gwsmeriaid. Byddwn yn gwneud hyn drwy 
weithredu strategaeth hygyrchedd a chynhwysiant, a chynllun gweithredu a 
fydd yn cael ei ffurfio a’i ddiweddaru ar sail adolygiad blynyddol o’n sefydliad. 
Bydd hyn yn helpu i wella ein cynnig cymorth i deithwyr ymhellach, 
yn gwella cysondeb ein cynnig ar draws y dulliau teithio rydym ni’n eu 
gweithredu ac yn sicrhau bod seilwaith newydd neu well yn cyrraedd 
neu’n rhagori ar safonau statudol. Byddwn yn sicrhau bod cydweithwyr 
rheng flaen yn cael hyfforddiant rheolaidd i ddarparu’r cymorth gorau 
posibl i’n cwsmeriaid. Drwy ymgysylltu’n effeithiol ac yn barhaus â grwpiau 
defnyddwyr cwsmeriaid, byddwn yn parhau i wella hygyrchedd ar ein 
rhwydwaith ac i’n gwasanaethau.

Darparu rhwydwaith TrawsCymru
Byddwn yn rheoli rhagor o lwybrau TrawsCymru eleni. Yn dilyn adolygiad 
strategol gyda Llywodraeth Cymru, byddwn yn rhoi’r camau gweithredu y 
cytunwyd arnynt ar waith i adeiladu ar y llwyddiant rydym wedi’i gael o ran 
cynyddu’r defnydd ar y llwybrau rydym yn eu rheoli ar hyn o bryd. 

Strategaeth data bysiau
Byddwn yn gweithredu ein strategaeth ar ddata bysiau i ganiatáu i ni ganfod 
a chynhyrchu data sy’n bodloni safonau technegol y diwydiant. Bydd hyn yn 
ein helpu i ddarparu gwybodaeth cywir am safleoedd bws ac amserlenni i 
gwsmeriaid. Bydd hefyd yn ein galluogi i wneud penderfyniadau effeithiol 
sy’n seiliedig ar ddata a chefnogi gweinidogion a Llywodraeth Cymru i 
gynghori ar flaenoriaethau strategol ar gyfer gwariant cyllidebol.

Integreiddio beiciau ar fysiau
Byddwn yn datblygu cynigion ar gyfer prosiect arddangos i wella’r 
integreiddio rhwng beiciau a thrafnidiaeth gyhoeddus, ar y cyd â 
gweithredwyr trafnidiaeth gyhoeddus. Byddwn yn sicrhau bod y cynigion 
yn ystyried pob teithiwr ac yn darparu cyfleusterau sy’n hygyrch ac yn 
briodol.

Mesur llwyddiant
Byddwn yn datblygu, yn cytuno ac yn defnyddio’r tri mesur llwyddiant 
allweddol ar gyfer ein rhwydwaith trafnidiaeth a masnachfreinio bysiau, 
sef gwella mynediad, cyfleoedd a chysylltedd. Byddwn yn gweithio gyda 
phartneriaid i ddatblygu cyfleusterau hygyrch a phriodol ar gyfer pob 
teithiwr.

Trenau newydd
Rhwng haf 2025 a gwanwyn 2026 byddwn yn cyflwyno rhagor 
o drenau a thramiau newydd i’n rhwydwaith. Bydd rhain yn 
cynnwys cerbydau Dosbarth 398, Dosbarth 197e a Dosbarth 756.

Bydd trenau tram Dosbarth 398 yn cael eu cyflwyno i Reilffyrdd Craidd y 
Cymoedd.

Bydd trenau dosbarth 197e yn cael eu cyflwyno i reilffordd Cambrian

Bydd yr holl drenau Dosbarth 756 yn gweithredu ar reilffyrdd Treherbert, 
Aberdâr a Merthyr cyn symud i reilffordd Rhymni wrth i drenau tram 
Dosbarth 398 gael eu cyflwyno

Strategaeth fflyd trenau yn y dyfodol
Byddwn yn ystyried opsiynau i addasu ac ailwampio ein trenau eraill, gan 
gynnwys trosi trenau Dosbarth 231 o ddisel i drenau deufodd.

Trenau digidol
Byddwn yn awtomeiddio’r broses o gaffael data o’n trenau. Bydd hyn yn 
hwyluso prosesau fel cyfri teithwyr yn awtomatig, a fydd yn caniatáu gwell 
dadansoddi a chynllunio mwy effeithiol. 

Gwasanaethau bysiau yn lle trenau
Byddwn yn adolygu ac yn gwella darpariaeth a gwerth am arian ein 
gwasanaethau bysiau yn lle trenau er mwyn sicrhau bod ein cwsmeriaid 
yn gallu bod yn hyderus os bydd tarfu ar y rhwydwaith rheilffyrdd y gallant 
orffen eu taith yn unol â’u cynllun. Bydd pob penderfyniad a wneir yn 
parhau i ystyried hygyrchedd fel gofyniad hanfodol.

Depo Ffynnon Taf
Byddwn yn cwblhau’r gwaith o drosglwyddo criwiau trenau o Gaerdydd i 
ddepo Ffynnon Taf yn raddol. Byddwn hefyd yn hwyluso gwaith cynnal a 
chadw ac atgyweirio ein trenau tram Dosbarth 398 newydd yn effeithlon 
yno.

Cyfarpar cynnal a chadw trenau
Byddwn yn dechrau ar y gwaith o adnewyddu ein turn olwynion sy’n 
heneiddio yn nepo Treganna. Mae hwn yn ddarn hanfodol o gyfarpar ar 
gyfer cynnal a chadw ac atgyweirio’r olwynion ar ein trenau.

Rhoi’r cyfarpar cywir i’n cydweithwyr i wneud eu gwaith
Byddwn yn adnewyddu’r cyfarpar mae goruchwylwyr yn ei ddefnyddio i 
wirio a gwerthu tocynnau. Bydd hyn yn cynnwys y gallu i archwilio cardiau 
credyd neu ddebyd a ddefnyddir i dalu wrth fynd. Byddwn hefyd yn 
dechrau adnewyddu camerâu a wisgir ar y corff.

Swyddogaethau meddalwedd cynllunio gweithrediadau rheilffyrdd
Byddwn yn cyflawni camau nesaf swyddogaeth meddalwedd Tracsis, yn 
unol â’r map technoleg y cytunwyd arno. Mae’r feddalwedd hon yn ein 
helpu i weithredu ein systemau rheoli rheilffyrdd yn effeithlon.

Cyswllt aml-ddull â chwsmeriaid
Byddwn yn darparu cyswllt â chwsmeriaid ar gyfer dulliau teithio 
gwahanol a chyfunol er mwyn gwreiddio Rhwydwaith T a pharatoi ar 
gyfer masnachfreinio bysiau. I wneud hyn, byddwn yn uwchsgilio ein 
cydweithwyr yn y ganolfan gyswllt i’w cefnogi i helpu cwsmeriaid ar draws 
pob sianel gyswllt. Byddwn yn symud mwy o’n cysylltiadau i sianeli digidol lle 
bo hynny’n briodol, gan barhau i ddarparu cymorth i’r rheini nad ydynt yn 
gallu cael gafael ar y rhain.

Strategaeth y Ganolfan Gyswllt
Byddwn yn mewnoli ein gwasanaethau canolfan gyswllt oddi wrth drydydd 
partïon lle bo hynny’n briodol ac yn gost-effeithiol. Byddwn hefyd yn 
dechrau marchnata ein gwasanaethau allanoli ein hunain i eraill drwy byrth 
tendro a digwyddiadau i gynyddu refeniw.

Profiad cwsmeriaid
Byddwn yn defnyddio dull traws-sefydliadol o ddod o hyd i ddatrysiadau 
sy’n gwella profiad cwsmeriaid. I gefnogi hyn, rydym ni’n datblygu arolwg 
profiad cwsmeriaid ar gyfer teithwyr sydd wedi teithio gyda ni. Byddwn yn 
arddangos codau QR i gwsmeriaid er mwyn iddyn nhw allu cael mynediad 
at yr arolwg mewn gorsafoedd, cyfnewidfeydd ac ar ein gwasanaethau. 
Bydd y data a gesglir yn cael ei ymgorffori yn ein dangosyddion perfformiad 
allweddol a’n hadroddiadau busnes strategol, ochr yn ochr â data presennol 
i feincnodi yn erbyn cwmnïau trenau eraill. Bydd hyn yn rhoi darlun llawn a 
chywir i ni o brofiad cwsmeriaid ar draws ein rhwydwaith.

Darpariaeth Wi-Fi
Byddwn yn datblygu achos busnes i wella ein darpariaeth Wi-Fi ar fysiau a 
threnau, gan ymchwilio a threialu’r technolegau diweddaraf sydd ar gael i 
wella profiad cwsmeriaid a chydweithwyr.

Darparu cyngor arbenigol dibynadwy 
drwy arwain, arloesi a chydweithio

Rydym ni’n arbenigwyr ym maes trafnidiaeth a theithio. Gan ddefnyddio data a modelu, 
rydym ni’n dod o hyd i ffyrdd o wella ein gwasanaethau ac arbed arian. Rydym yn cynghori 
Llywodraeth Cymru ac awdurdodau lleol i wella teithio ledled Cymru. Drwy ein gwasanaethau 
arloesi, rydym ni bob amser yn chwilio am ffyrdd o wella profiad cwsmeriaid. Rydym yn 
gwerthuso ein perfformiad drwy ddangosyddion perfformiad allweddol a gyhoeddir yn 
rheolaidd. Mae bod yn dryloyw yn bwysig i ni ac rydym yn cyhoeddi cynlluniau ac adroddiadau 
yn rheolaidd.

https://trc.cymru/amdanom-ni/tryloywder/cyhoeddiadau
https://trc.cymru/amdanom-ni/tryloywder/cyhoeddiadau

Cytuno ar gynlluniau cyflawni masnachfreinio bysiau ar gyfer parthau 
masnachfraint unigol
Byddwn yn gweithio mewn partneriaeth ag awdurdodau lleol i ddatblygu 
a chytuno ar gynllun cyflawni, gan gysoni pob ffrwd waith, gan gynnwys 
rhwydwaith (gwasanaethau bysiau confensiynol sy’n ymateb i’r galw), fflyd a 
depo, er mwyn gallu cyflwyno masnachfreinio ar ôl i’r ddeddfwriaeth ddod 
i rym. Bydd hyn yn sicrhau bod marchnad gweithredwyr bysiau iach yn cael 
ei chynnal, gyda chymysgedd o fusnesau bach a chanolig, gweithredwyr 
trafnidiaeth gymunedol, cwmnïau cenedlaethol ac amlwladol a chwmnïau 
bysiau sy’n eiddo cyhoeddus.

Cynlluniau Trafnidiaeth Rhanbarthol
Byddwn yn cefnogi’r Cyd-bwyllgorau Corfforedig i ddatblygu Cynlluniau 
Trafnidiaeth Rhanbarthol, ac yn cefnogi’r broses o symud o bolisi i 
gyflawni drwy’r Cynlluniau Cyflawni Trafnidiaeth Rhanbarthol. Bydd y 
Cynlluniau Trafnidiaeth Rhanbarthol hyn yn nodi sut bydd y Cyd-bwyllgorau 
Corfforedig ac awdurdodau lleol yn datblygu seilwaith a gwasanaethau 
teithio yn eu rhanbarthau eu hunain mewn ffordd sy’n arwain at fwy o bobl 
yn cerdded, olwyno a beicio, yn teithio ar drafnidiaeth gyhoeddus ac yn 
lleihau allyriadau carbon o gerbydau preifat. 

Pontio i fasnachfreinio bysiau
Byddwn yn gweithio gyda rhanddeiliaid yng Nghanolbarth Cymru i 
greu rhaglen ar gyfer y cyfnod ‘pontio i fasnachfreinio’ cyn cyflwyno 
masnachfreinio yn y rhanbarth yn 2030.

Gwelliannau integredig i drafnidiaeth lleol
Byddwn yn cefnogi’r Cyd-bwyllgorau Corfforedig i gyflawni eu Cynlluniau 
Cyflawni Trafnidiaeth Rhanbarthol ac yn integreiddio trafnidiaeth aml-ddull 
o fewn a rhwng y pedwar rhanbarth yng Nghymru. Byddwn yn gweithio 
gyda Llywodraeth Cymru, y Cyd-bwyllgorau Corfforaethol ac awdurdodau 
lleol i foderneiddio cyllid grant cyfalaf yng Nghymru. Bydd y newidiadau 
hyn yn chwarae rhan amhrisiadwy yn ein cenhadaeth i ddarparu un 
rhwydwaith, un amserlen, un tocyn, un tîm.

Blaenoriaethau Gwella Rheilffyrdd Cymru; Prosbectws Buddsoddi
Rydym ni wedi gweithio gyda Llywodraeth Cymru a Llywodraeth y DU a’r 
diwydiant i ddatblygu prosbectws buddsoddi i helpu i sicrhau cymorth ar 
gyfer piblinell o fuddsoddiad rheilffyrdd yng Nghymru yn y dyfodol. Bydd 
hyn yn sail i raglen ategol o weithgareddau datblygu a chynllun buddsoddi 
a fydd yn cynnwys datblygu argymhellion rheilffyrdd adolygiadau Comisiwn 
Trafnidiaeth De-ddwyrain Cymru a Gogledd Cymru.

Dangosfwrdd monitro cenedlaethol ar gyfer cerdded, olwyno a beicio
Byddwn yn datblygu cynigion ar gyfer dangosfwrdd monitro cenedlaethol 
i gasglu a chyhoeddi data ar y defnydd o lwybrau cerdded, olwyno a beicio 
ledled Cymru. Bydd hyn yn gwella cysondeb ac ansawdd y gwaith o gasglu 
data, yn gwella’r gefnogaeth ar gyfer adroddiadau awdurdodau lleol ac yn 
darparu data ychwanegol ar gyfer gwneud penderfyniadau strategol.

Seilwaith pwyntiau gwefru cerbydau trydan
Byddwn yn helpu i feithrin gwybodaeth a galluogrwydd mewn Cyd-
bwyllgorau Corfforedig ac awdurdodau lleol drwy hyfforddiant pwrpasol 
i swyddogion i’w galluogi i fanteisio ar fuddsoddiad gan y sector preifat. 
Byddwn hefyd yn rhannu canllawiau technegol ac arferion caffael gorau 
ar gyfer prosiectau seilwaith gwefru cerbydau trydan. Byddwn yn parhau 
i reoli’r contractau ar gyfer ein seilwaith ar y rhwydwaith ffyrdd strategol 
a’r rhwydwaith cynyddol o bwyntiau gwefru mewn gorsafoedd rheilffordd. 
Byddwn yn harneisio dulliau arloesol o ymdrin â phrosiectau gwefru 
cerbydau trydan.

Arolwg Teithio Cenedlaethol Cymru
Byddwn yn cwblhau’r flwyddyn lawn gyntaf o gasglu data ar gyfer Arolwg 
Teithio Cenedlaethol newydd Cymru. Bydd y data hwn yn hanfodol i wella 
cynllunio trafnidiaeth, blaenoriaethu a gwneud penderfyniadau, ac i ddeall 
yn well yr effaith y mae ein hymyriadau’n ei chael.

Adnodd gwylio allbwn modelu trafnidiaeth
Byddwn yn datblygu adnodd gwylio ar-lein er mwyn i’r Cyd-bwyllgorau 
Corfforedig ac awdurdodau lleol allu cael gafael ar ragolygon modelau 
trafnidiaeth. Bydd hyn yn helpu i ddatblygu cynlluniau ac i flaenoriaethu’r 
ffordd orau o ddefnyddio adnoddau.

Uwchgynhadledd trafnidiaeth genedlaethol
Byddwn yn cynnal uwchgynhadledd drafnidiaeth yng Ngogledd Cymru 
sy’n canolbwyntio ar gyfleoedd trawsffiniol. Bydd hyn yn helpu i rannu 
profiadau, arloesedd ac arferion gorau gyda rhanddeiliaid o bob rhan o’r 
Deyrnas Unedig.

Blaenoriaethau strategol yn y dyfodol a sganio’r gorwel
Byddwn yn gweithio gyda Llywodraeth Cymru i gynnal gweithgareddau 
sganio’r gorwel i nodi’r blaenoriaethau ar gyfer y polisi strategaeth 
trafnidiaeth a chyflawni o 2026 ymlaen. Byddwn yn gweithio i ddatblygu 
cynllun i lywio’r gwaith o ddatblygu fersiwn nesaf y Cynllun Cyflawni 
Cenedlaethol ar gyfer Trafnidiaeth, a fydd yn cyd-fynd â Strategaeth 
Drafnidiaeth Cymru yn y dyfodol ar ôl etholiad nesaf y Senedd. 

Strategaeth giatiau ar gyfer y dyfodol
Byddwn yn cwblhau ein Strategaeth Giatiau ar gyfer y Dyfodol. Bydd hyn 
yn cynnwys gwell modelau adnoddau, technoleg a chyflwyno pwyntiau 
cymorth fideo i giatiau. Byddwn yn cynnal proses dendro ffurfiol ar gyfer 
ein darpariaeth giatiau.

Diogelu refeniw a diogelu rhag twyll
Byddwn yn diogelu refeniw ar y rhwydwaith rheilffyrdd drwy leihau 
teithiau heb docyn gyda dull sy’n canolbwyntio ar gwsmeriaid a phwyslais 
ar ymwybyddiaeth i gwsmeriaid. Byddwn yn rhoi amrywiaeth o fesurau ar 
waith i ddiogelu rhag pob math o dwyll tocynnau.

Twf refeniw
Byddwn yn datblygu mentrau i wella twf refeniw cost-effeithiol ar draws 
y rhwydwaith er mwyn lleihau’r pwysau ar y pwrs cyhoeddus. Bydd hyn 
yn cynnwys symleiddio ein strwythurau prisiau, parhau i ehangu prisiau 
sy’n seiliedig ar alw, lleihau’r gost o werthu ein cynnyrch tocynnau drwy 
gyflwyno a chynyddu’r defnydd o sianeli gwerthu tocynnau mwy cost-
effeithiol, a chynyddu gwerthiant tocynnau dosbarth cyntaf.

Prisio tanysgrifol a chynllun teyrngarwch digidol
Byddwn yn annog cwsmeriaid i deithio ymhellach ac yn amlach drwy lansio 
a gwella ein cynllun teyrngarwch digidol a phrisio tanysgrifol.

Strategaeth busnes i fusnes (B2B)
Byddwn yn parhau i ddatblygu ein strategaeth B2B gyffredinol i hybu 
gwerthiant tocynnau a chynyddu refeniw, gan ganolbwyntio ar ein mathau 
craidd o gynnyrch, sef tocynnau addysgol, tocynnau busnes a thocynnau 
grŵp. Byddwn hefyd yn gwella ein darpariaeth teithio corfforaethol. 
Byddwn yn gweithio’n agos gyda’n tîm marchnata i ddatblygu’r strategaeth 
werthu i gefnogi’r sianel fanwerthu hon. 

Rheoli arloesedd
Byddwn yn gweithredu dull strwythuredig o ddod â chynnyrch a 
gwasanaethau arloesol i’r farchnad i ddiwallu ein nodau strategol ac 
anghenion ein cwsmeriaid. Mae rheoli arloesedd yn hanfodol er mwyn 
cynnal mantais gystadleuol, gyrru twf, a sicrhau llwyddiant hirdymor mewn 
amgylchedd busnes sy’n newid yn gyflym.

Adeiladu sefydliad a phartneriaethau sy’n 
gallu cyflawni ein pwrpas

Mae cydweithio yn allweddol i’n llwyddiant. Rydym ni wedi ymrwymo i rannu gwybodaeth ac 
arferion gorau gyda’n cydweithwyr a’r partneriaid rydym ni’n gweithio gyda nhw. Rydym yn 
gweithio gyda Llywodraeth Cymru, Network Rail, Seilwaith Amey Cymru, Cyd-bwyllgorau 
Corfforedig, awdurdodau lleol, busnesau a rhanddeiliaid eraill i ddarparu’r gwasanaeth gorau 
posibl. Mae datblygu ein harbenigedd yn galw am raglenni hyfforddiant a secondiad rhagorol. 
Mae ein rhaglen secondiad gyda Llywodraeth Cymru wedi ein helpu i rannu arbenigedd a 
deall ffyrdd ein gilydd o weithio yn well. Rydym ni eisiau i’n gweithlu i adlewyrchu’r cymunedau 
rydym yn eu gwasanaethu. Er mwyn cyflawni hyn, rydym yn canolbwyntio ar gydraddoldeb, 
amrywiaeth a chynhwysiant wrth recriwtio a chyflawni. Rydym hefyd yn cynnig prentisiaethau 
a chynlluniau i raddedigion i helpu i ddatblygu talent newydd. Mae cynllun archwilio mewnol 
cadarn yn rhoi sicrwydd ein bod yn gwneud y gwaith hwn yn y ffordd iawn.

Rhwydwaith T
Byddwn yn sicrhau bod ein diwylliant sefydliadol, brandio, llywodraethu, 
systemau, technoleg a’n gwaith cynllunio trafnidiaeth yn gweithio gyda’i 
gilydd i gyflawni Rhwydwaith T, gan ein galluogi i gyflawni ein cenhadaeth o 
un rhwydwaith, un amserlen, un tocyn ac un tîm. 

Diwygio bysiau yng Nghymru
Byddwn yn cefnogi Bil Diwygio Bysiau Llywodraeth Cymru drwy roi cyngor ar 
weithredu’r ddeddfwriaeth Diwygio Bysiau yn ymarferol a datblygu ein cynllun 
cyflawni gan sicrhau ei fod yn cyd-fynd â’r ddeddfwriaeth a’r bwriad polisi.  

Diwygio rheilffyrdd yng Nghymru
Byddwn yn gweithio gyda Shadow Great British Railways (SGBR), Network 
Rail, Llywodraeth Cymru a Llywodraeth y DU i ddylunio GBR Cymru a’r 
Gororau i alinio â rhwydwaith rheilffyrdd Cymru a’r Gororau. Bydd hyn 
yn gwreiddio’r newidiadau deddfwriaethol, yn paratoi ar gyfer GBR ac yn 
sicrhau bod y fframwaith GBR yn alinio â’n strwythur gweithredu.

Swyddfa Ddylunio
Byddwn yn ehangu galluogrwydd a chapasiti’r Swyddfa Ddylunio, gan 
ddod yn bartner dylunio a ffefrir gan awdurdodau lleol sy’n datblygu 
prosiectau cerdded, olwyno a beicio, yn ogystal â chynlluniau trafnidiaeth 
a dylunio strydoedd ehangach. Byddwn yn dangos gwell ansawdd a gwell 
gwerth am arian na’r opsiynau cadwyn gyflenwi bresennol. Byddwn yn 
cefnogi’r gwaith o ddylunio seilwaith rheilffyrdd a bysiau i sicrhau eu bod yn 
canolbwyntio ar bobl ac wedi’u hintegreiddio â dulliau teithio eraill. Byddwn 
yn helpu i ddatblygu dyluniadau sy’n cyfrannu at greu lleoedd mwy diogel, 
croesawgar, bywiog ac unigryw gyda chymeriad lleol a hygyrchedd wrth 
eu calon.

Cymorth i weithredwyr bysiau
Byddwn yn parhau i ymgysylltu â gweithredwyr bysiau ledled Cymru (gan 
gynnwys Gweithredwyr Trafnidiaeth Gymunedol) i sicrhau bod ein dull 
gweithredu ar gyfer masnachfreinio bysiau yn cael ei lywio ganddynt ac yn 
creu marchnad gweithredwyr bysiau ffyniannus.  

Cynllun teithio rhatach Cymru
Yn dilyn ymarfer caffael, byddwn yn rhoi systemau newydd ar waith i 
gefnogi’r gwaith o reoli a gweinyddu’r cynllun teithio rhatach yng Nghymru, 
gan ganiatáu ar gyfer cyfuno’r system bresennol sy’n cael ei rheoli gan 
awdurdodau lleol, ac i gefnogi’r gwaith o ddatblygu, trosglwyddo a 
gweithredu rhwydwaith bysiau wedi’i masnachfreinio.

Strwythur rheoleiddiol a chytundebol ar gyfer rheilffyrdd yng 
Nghymru a’r Gororau
Byddwn yn gweithio gyda Llywodraeth Cymru i ddatblygu cynnwys y 
cytundeb gwasanaethau rheilffyrdd newydd a’r dyfarniad uniongyrchol 
i Rheilffyrdd TrC Cyfyngedig yn unol â Deddf Gwasanaethau Rheilffyrdd 
Teithwyr (Perchenogaeth Gyhoeddus) 2024.

Partneriaethau Rheilffordd Lleol
Byddwn yn datblygu partneriaeth arall mewn rhan newydd o’n rhwydwaith. 
Mae’r partneriaethau hyn yn caniatáu i ni weithio ar sail diwydiant cyfan 
ac i rymuso rheolwyr a thimau lleol i wneud penderfyniadau sy’n darparu 
profiad rhagorol i gwsmeriaid, yn cefnogi ein cydweithwyr ac, yn y pen 
draw, yn darparu gwell gwerth am arian drwy arbedion effeithlonrwydd.  

https://www.legislation.gov.uk/ukpga/2024/25/introduction/enacted
https://www.legislation.gov.uk/ukpga/2024/25/introduction/enacted

Piblinell cyfleoedd y Ganolfan Ragoriaeth Fyd-eang ar gyfer Rheilffyrdd (GCRE)
Byddwn yn datblygu’r biblinell o gyfleoedd posibl i ni ddefnyddio trwy’r GCRE. 
Bydd hyn yn cynnwys gwaith cynnal a chadw, profi ac ymchwil a datblygu.

Canllawiau technegol y Swyddfa Ddylunio
Bydd y Swyddfa Ddylunio yn datblygu canllawiau technegol gwell ar 
gyfer cerdded, olwyno a beicio yng Nghymru. Byddwn yn arwain 
ar ddiweddariadau i ganllawiau Deddf Teithio Llesol (Cymru) 2013 a 
deunyddiau eraill i gefnogi awdurdodau lleol i ddylunio amgylcheddau 
mwy diogel, mwy cynhwysol a hygyrch lle mae moddau trafnidiaeth yn 
rhyngweithio. Byddwn yn cynnwys y Panel Hygyrchedd a Chynhwysiant 
ac eraill lle mae eu hargaeledd yn caniatáu, wrth nodi a chyd-ddatblygu 
diweddariadau, gan ddilyn y pum ffordd o weithio a nodir yn Neddf Llesiant 
Cenedlaethau’r Dyfodol (Cymru) 2015.

Newid diwylliant
Byddwn yn gwahodd heriau ac adborth annibynnol ar ein diwylliant 
sefydliadol yn dilyn sesiynau gwrando ar draws ein sefydliad. Gan 
ddefnyddio’r canfyddiadau, byddwn yn cyflawni argymhellion fel rhan 
o’r gwaith o gyflwyno gwerthoedd Rhwydwaith T, ein strategaeth rheoli 
talent ac unrhyw strategaethau pobl penodol a pherthnasol i sicrhau bod 
anghenion ein pobl a’n cwsmeriaid yn cael eu diwallu. Byddwn yn defnyddio 
cynllun cyfathrebu ac ymgysylltu mewnol cynhwysfawr i sicrhau bod yr holl 
gydweithwyr yn cael eu cyrraedd a’u cynnwys.

Integreiddio trafnidiaeth genedlaethol a rhanbarthol
Byddwn yn datblygu system drafnidiaeth genedlaethol a rhanbarthol 
integredig a fydd yn hanfodol i gyflawni’r rhaglen Rhwydwaith T. Eleni, 
byddwn yn datblygu ffyrdd o weithio sy’n alinio â datganoli rhanbarthol ac 
yn ein rhoi yn y sefyllfa orau i gefnogi’r pedwar Cyd-bwyllgor Corfforedig 
gyda’u Cynlluniau Trafnidiaeth Rhanbarthol a’u cynlluniau cyflawni.

Canolfan a safonau brand aml-ddull Rhwydwaith T
Byddwn yn datblygu set gyson o safonau brand ar gyfer y gwahanol 
ddulliau teithio sy’n ffurfio Rhwydwaith T. Bydd hyn yn creu Rhwydwaith 
T yng Nghymru sydd â brandio clir a chyson ac sy’n hawdd ei ddefnyddio 
ac yn addas i gwsmeriaid o ganlyniad. Byddwn yn datblygu ein hymgyrch 
farchnata integredig i gynhyrchu refeniw, i godi ymwybyddiaeth o frand ac i 
annog pobl i ddefnyddio dulliau teithio cynaliadwy.

Brand digidol a strategaeth farchnata
Byddwn yn datblygu ein brand digidol a’n strategaeth farchnata, gan greu 
cysondeb i ddefnyddwyr ein gwasanaethau. Bydd ein cynigion digidol yn 
syml i’w defnyddio ac yn ei gwneud yn hawdd i bobl deithio ar Rwydwaith T, 
gan gynnal opsiynau i’r rheini nad oes ganddynt fynediad at sianeli digidol i 
gael gafael ar ein cyfathrebiadau.

Cynllun treftadaeth
Byddwn yn datblygu ac yn gweithredu ein Cynllun Gweithredu Treftadaeth 
gan ystyried Deddf yr Amgylchedd Hanesyddol (Cymru) 2023. Bydd hyn yn ein 
helpu i gynnal, gwarchod a hyrwyddo ein treftadaeth drafnidiaeth gyfoethog.

https://www.gcre.wales/
https://cyfraith.llyw.cymru/deddf-teithio-llesol-cymru-2013
https://cyfraith.llyw.cymru/deddf-yr-amgylchedd-hanesyddol-cymru-2023


35

Partneriaeth datblygu ac arloesi
Byddwn yn sefydlu unrhyw ofynion ar gyfer partneriaeth datblygu ac 
arloesi. Mae gweithio gyda phartneriaid wedi bod o fudd i’r ddwy ochr ac 
mae’n ein helpu i ddod o hyd i ffyrdd arloesol o gyflawni ein hamcanion 
strategol mewn ffordd na fyddai’n bosibl ar ein pen ein hunain.

TrC Ffeibr
Bydd ein his-gwmni newydd, TrC Ffeibr, yn cael ei roi ar waith yn llawn ac 
yn gweithredu’n annibynnol. Mae TrC Ffeibr yn bwriadu masnacheiddio’r 
rhwydwaith telegyfathrebiadau ar Linellau Craidd y Cymoedd er mwyn 
gwerthu mynediad i ddarparwyr gwasanaethau rhyngrwyd a darparu mwy 
o gysylltedd digidol ar gyfer cymunedau’r cymoedd.

Egwyddorion Cwmni Datblygu TrC wedi’u sefydlu
Byddwn yn gweithio gyda phartneriaid i chwilio am gyfle i sefydlu cwmni 
datblygu eiddo a’r model cyflawni a fyddai’n ein galluogi i fanteisio i’r eithaf 
ar unrhyw gyfleoedd datblygu sydd wrth ymyl ein rhwydwaith trafnidiaeth 
a manteisio ar fuddsoddiad preifat.  

Mewnoli cyflenwi gwasanaethau eiddo
Byddwn yn adeiladu ac yn gweithredu system i ganiatáu ar gyfer mewnoli 
cyflenwi gwasanaethau eiddo. Bydd hyn yn rhoi mwy o reolaeth i ni, yn 
gwella sgiliau ein cydweithwyr ac yn darparu mwy o werth am arian. 
Byddwn hefyd yn defnyddio ein gwefan eiddo i gyhoeddi cyfleoedd 
masnachol ar yr ystâd, ac i hysbysebu’r gwasanaethau y gall y tîm eu 
cynnig.

Cronfa Buddsoddi mewn Eiddo
Byddwn yn darparu’r Gronfa Buddsoddi mewn Eiddo, sef cyllideb gyfalaf a 
sefydlwyd i sbarduno buddsoddiad mewn cynlluniau eiddo, ac sydd wedi’i 
thargedu at gynlluniau i sicrhau elw ar fuddsoddiad.

Datblygu ein seilwaith TG
Byddwn yn gwella ein gwybodaeth a’n seilwaith technolegol. Byddwn yn 
canolbwyntio ar ehangu’r adnoddau technegol a’r setiau sgiliau sydd eu 
hangen i ddarparu gwasanaethau TG o ansawdd uchel yn effeithlon ac yn 
effeithiol.

Gwytnwch TG
Byddwn yn canolbwyntio ar sicrhau cadernid a pharhad ein systemau a’n 
gwasanaethau TG, ac integreiddio seiberddiogelwch â mesurau diogelwch 
ffisegol ar draws y sefydliad. Mae’r gweithgaredd hwn yn cynnwys 
amrywiaeth o strategaethau a mesurau sydd wedi’u dylunio i ddiogelu 
ein seilwaith TG, cynnal parhad gweithredol ac adfer yn gyflym o unrhyw 
ddigwyddiadau a allai effeithio ar ein gwasanaethau.

Strategaeth data
Byddwn yn gwella ein gallu i reoli a defnyddio data’n effeithiol. Nod y 
gweithgaredd hwn yw ein helpu i newid o arferion rheoli data arferol i 
alluoedd dadansoddeg uwch. Bydd y strategaeth data yn ein helpu i wella 
ansawdd a chywirdeb y data rydym yn ei gasglu, a sicrhau ei fod yn cael ei 
wneud mewn ffordd ddiogel a moesegol, wedi’i gefnogi gan ein harferion 
rheoli gwybodaeth. 

https://ffeibr.cymru/

Systemau gwybodaeth ariannol
Byddwn yn gweithio i gysoni’r ddwy system gyllid a ddefnyddir gan TrC 
a Rheilffyrdd TrC Cyfyngedig. Bydd y gwaith yn cael ei gwblhau ym mis 
Ebrill 2026 a bydd yn golygu bod modd safoni a symleiddio ein prosesau 
a’n rheolaethau er mwyn darparu adroddiadau a dadansoddiadau ariannol 
cyson ar gyfer y sefydliad. Bydd hyn yn helpu i feithrin rhagor o gydweithio 
a gweithio traws-swyddogaethol gan ddarparu cadernid ychwanegol pan 
fo angen.

Systemau Pobl Adnoddau Dynol
Byddwn yn integreiddio’r systemau adnoddau dynol presennol i greu un 
system a ddefnyddir ar draws y sefydliad cyfan. Bydd hyn yn ein helpu 
i wella ein prosesau casglu ac adrodd ar ddata, gan arbed amser i ni a 
chaniatáu i benderfyniadau sy’n cael eu gyrru gan ddata gael eu gwneud.

Rheoli buddsoddiadau
Byddwn yn datblygu ac yn gwreiddio fframwaith rheoli buddsoddiadau er 
mwyn gallu gwneud penderfyniadau gwell sy’n seiliedig ar ddata ynghylch 
lle dylai ein cyllid buddsoddi fynd. Drwy fonitro a gwerthuso manteision ein 
buddsoddiadau, byddwn yn gallu cymharu canlyniadau prosiectau teithio 
aml-ddull a helpu i flaenoriaethu gwariant.

Amgylchedd Rheoli Mewnol Gwell
Byddwn yn gweithio ar draws y busnes i wreiddio ein Hamgylchedd Rheoli 
Mewnol sy’n darparu sicrwydd ac sy’n cefnogi cywirdeb ein hadroddiadau 
allweddol. Bydd hyn yn rhoi sicrwydd i ddatganiad blynyddol ein Swyddog 
Cyfrifyddu. 

Gwireddu’r Ddeddf Caffael
Byddwn yn adolygu ac yn datblygu ein holl brosesau a gweithdrefnau 
caffael i sicrhau cydymffurfiad â deddfwriaeth newydd, ac i nodi’r cyfleoedd 
sy’n codi. Bydd hyn yn cynnwys Deddf Caffael 2023, Rheoliadau Caffael 
2024, y Ddeddf Caffael yng Nghymru a Deddf Partneriaeth Gymdeithasol a 
Chaffael Cyhoeddus (Cymru) 2023.

Fframwaith effeithiolrwydd cymdeithasol
Byddwn yn dechrau rhoi ein fframwaith a’n pecynnau cymorth 
effeithiolrwydd cymdeithasol ac effaith gwerth cymdeithasol ar waith. Bydd 
hyn yn ein galluogi i werthuso effaith ein gwaith yn well a chefnogi gwell 
llywodraethu a gwneud penderfyniadau ar draws y sefydliad.

Gwreiddio Deddf Llesiant Cenedlaethau’r Dyfodol (Cymru) 2015
Rydym ni wedi ymrwymo i wella llesiant cymdeithasol, economaidd, 
amgylcheddol a diwylliannol Cymru, ar gyfer cenedlaethau’r presennol a’r 
dyfodol. Rydym ni’n datblygu rhaglen hirdymor i sicrhau ein bod yn bodloni 
gofynion y Ddeddf yn llawn. Mae ein ffocws ar gyfer 2025/26 yn canolbwyntio 
ar wella galluoedd ein pobl a gwella ein systemau a’n prosesau i ddatblygu 
rhwydwaith mwy cynaliadwy sydd o fudd i gymdeithas, nawr ac yn y tymor hir. Yn 
2025 byddwn yn cwblhau ac yn cyhoeddi ein datganiad llesiant a’n hamcanion. 
Byddwn yn datblygu fframwaith effeithiolrwydd cymdeithasol sy’n alinio ag 
egwyddorion y Ddeddf ac a fydd yn ein helpu i gyflawni ein dyletswyddau 
statudol. Bydd hyn yn sicrhau y gallwn fod yn rhagweithiol yn ein hagwedd at y 
nodau llesiant, atal problemau rhag gwaethygu a gwreiddio meddwl yn y tymor 
hir yn ein penderfyniadau. Byddwn yn cynnwys ein partneriaid drwy gydweithio 
â phobl Cymru a’r gororau. Rydym ni hefyd yn datblygu ein hasesiad effaith 
integredig i sicrhau bod penderfyniadau strategol yn bodloni gofynion cyfreithiol 
ac rydym ni’n dilyn y pum ffordd o weithio sydd wedi’u nodi yn y Ddeddf.

https://www.legislation.gov.uk/ukpga/2023/54/contents
https://www.legislation.gov.uk/ukdsi/2024/9780348259728/contents
https://www.legislation.gov.uk/ukdsi/2024/9780348259728/contents

Mesur ein perfformiad

Rydym yn gwmni sy’n eiddo i Lywodraeth Cymru sy’n darparu gwasanaethau 
allweddol. Mae mesur ein perfformiad yn hanfodol i sicrhau bod ein cwsmeriaid, ein 
rhanddeiliaid, trethdalwyr a Llywodraeth Cymru yn gallu ein dwyn ni i gyfrif. Mae 
angen i ni fesur ein perfformiad er mwyn sicrhau gwelliant gweithredol a sefydliadol 
parhaus wrth ddarparu ein gwasanaethau a sut rydym ni’n cynnal ein hunain.

Rydym yn cyhoeddi cyfres o ddangosyddion perfformiad allweddol bob chwarter i fesur ein perfformiad fel sefydliad ar draws 
gwahanol ddulliau teithio. Rydym yn adrodd ar ddangosyddion perfformiad allweddol ar gyfer diogelwch, cwsmeriaid, pobl, cyllid 
a chynaliadwyedd. Mae’r dangosyddion perfformiad allweddol yn monitro ein cynnydd er mwyn darparu dull mesur gwrthrychol 
o ba mor effeithlon ac effeithiol rydym yn cyflawni ein cynllun busnes, ein strategaeth gorfforaethol pum mlynedd, ac amcanion 
ehangach. Rydym yn adolygu ein mesurau perfformiad allweddol i adlewyrchu ein cylch gwaith sy’n esblygu. 

Mae ein perfformiad yn erbyn y dangosyddion hyn yn cael ei adrodd i’n Bwrdd ac i Lywodraeth Cymru ar ffurf cerdyn sgorio 
chwarterol. Mae Bwrdd Perfformiad chwarterol Llywodraeth Cymru a TrC yn monitro cynnydd yn erbyn ein cynllun busnes 
blynyddol. Rydym hefyd yn adrodd ar ein perfformiad ar lefel cyfarwyddiaeth i’n Tîm Arwain Gweithredol a’n Bwrdd. Gwneir hyn 
drwy’r cerdyn sgorio corfforaethol a chyfres ehangach o ddangosyddion perfformiad allweddol gweithredol.

https://trc.cymru/amdanom-ni/tryloywder/dangosyddion-perfformiad-allweddol?_gl=1*sgcqrq*_gcl_aw*R0NMLjE3Mzg1ODMzODAuQ2p3S0NBaUE3NEc5QmhBRUVpd0E4a05mcFI3RTg0b2c1LUJ1QTdSa2VnNWZ1UXdFYThQWDN1bUR2ZjEyWklJV3ZEWkJJLThZN1lqS2pob0NBUUVRQXZEX0J3RQ..*_ga*MTQyOTkxMTgzNS4xNzM4NTgzMzgw*_ga_E6B8G8EZ88*MTc0MTI2NzE3NS40LjAuMTc0MTI2NzE3NS42MC4wLjA.

